
Президент Шавкат Мирзиёев 6 апрель куни 
табиатни муҳофаза қилишга қаратилган чора-

тадбирлар тақдимоти билан танишди.

2020 йил 25 январдан чиқа бошлаган    

К¡НГИЛЛАРДАН МАНЗИЛЛАРГА 
К¡ЧАЁТГАН ОБОДЛИК

Бунёдкорлик

муносабат

ТАННАРХ АРЗОН Б¡ЛСА, 
УЙ-ЖОЙ СОТИБ ОЛИШ 

ОСОНЛАШАДИ

Ҳаммамиз ҳам бирор том остида яшаймиз: кимдир ўз уйида, кимдир 
ижара хонадонда. Аммо шу икки шароитдаги инсонларнинг ўйи 

ҳам, ташвиши ҳам бир-бириникидан мутлақо фарқ қилади. Ижарада 
турадиган одамнинг ҳоли ўзига аён — ҳали тўловларни деб, ҳали уй 

эгаси кўчириб юборишидан хавотирда яшайди. Ўзига, ўз оиласигагина 
тегишли уйда умргузаронлик қилаётган оилада эса ҳаловат ҳукмрон. 

Уйи бор одамнинг оиласида тинчлик, ишида унум бўлади.

Бугунги кунда юртимизда қадрдон манзиллар ўзгача 
қиёфа касб этиб бораётгани кишини қувонтиради.  
Кун сайин янгиланаётган, кўркамлик касб этаётган 

ҳудудлар кўз ўнгимизда таниб бўлмас даражада 
ўзгармоқда. Кенг майдонлар ўрнини замонавий, 

муҳташам иншоотлар эгаллаб, аҳолининг турмуш 
фаровонлиги яхшиланяпти. Навоий вилоятида амалга 

оширилаётган қурилиш ва бунёдкорлик ишлари 
фикримизнинг ёрқин мисоли.  

Мамлакатимизда амалга оши-
рилаётган маъмурий ислоҳотлар-
га мувофиқ, Табиат ресурслари 
вазирлиги ташкил этилган эди. 
Ҳозирги кунда бу соҳада долзарб 
вазифалар жуда кўп.

Табиий муҳитни асраб-авай-
лаган ҳолда, қўриқхона ва питом-
никларда экотуризмни, ов хўжа-
ликларида овчилик туризмини 
ривожлантириш мумкин. Шу боис, 
табиат масканларига сайёҳларни 
жалб қилиш, ёввойи ҳайвонлар-
ни кўпайтириш учун питомниклар 
ташкил этиш вазифаси қўйилди.

Президент сув, ҳаво, ер ва   
ер  ости бойликларини муҳофаза 
қилиш масаласига алоҳида эъти-
бор қаратди.

Хусусан, 500 дан зиёд корхона-
да сув тозалаш иншооти стандарт-
га жавоб бермайди, баъзиларида 
умуман йўқ. Компенсация миқдори 
камлиги сабабли бундай техноло-
гия ўрнатишдан кўра, компенса-
ция тўлаш фойдали бўлиб қолган. 
Шу боис, меъёрдан ортиқча оқова 
учун компенсация тўловини оши-
риш таклифи билдирилди. Давла-
тимиз раҳбари экологик назорат 
инспекцияси фаолиятини йўлга қў-
йиш бўйича топшириқ берди.

Жумладан, юртимизда йилига 
7 миллион тонна маиший чиқин-
ди ҳосил бўляпти. Шундан фақат 
2 миллион тоннадан зиёди қайта 
ишланади. Қолган чиқиндилардан 
пайдо бўлаётган иссиқхона гази 
ва сизот сувлар табиатга зарар 
 етказ япти.

Оҳангарондаги эски полигонда 
чиқиндидан 15 Мегаватт электр 

энергияси олиш лойиҳаси бошлан-
ган. Давлатимиз раҳбари бу тажри-
бани кенгайтириб, бошқа полигон-
ларда ҳам чиқиндини қайта ишлаш 
ва муқобил энергия олишни йўлга 
қўйиш зарурлигини таъкидлади.

Ўрмон хўжалигида дарахт би-
лан қопланган ҳудудлар атиги 8 
фоиз экани, албатта, етарли эмас. 
Кўчатчиликни ривожлантириб, чўл-
ларда 221 минг гектар, тоғ ҳудуди-
да 15 минг гектар ўрмонлар барпо 
қилишга имконият борлиги қайд 
этилди.

Бунда, ўрмончилик соҳасини ри-
вожлантириш ҳамда “Яшил макон” 
умуммиллий лойиҳасини амалга 
оширишда тубдан янги тизимни 
жорий этишга кўрсатма берилди. 
Жумладан, боғ ва ўрмонларни 
барпо этиш марказий молиялаш-
тириладиган манзилли дастур асо-
сида амалга оширилиши қатъий 
белгиланди.

Гидрометеорология йўналишида 
автоматлашган метеорологик стан-
цияларни кўпайтириш, гидрологик 
ўлчов ускуналарини автоматлаш-
тириш, агрометеорологик хизмат 
бўйича мобиль иловани ишга туши-
риш чоралари белгиланди.

Бундан ташқари, ҳар бир туман 
ва шаҳарларда атмосфера ҳаво-
си ифлосланишини мониторинг 
қилиш учун автоматлашган кичик 
станциялар ўрнатилади. Шунга 
асосан, ҳудудларнинг ҳаво тозали-
ги рейтинги шакллантирилиб, ман-
сабдор шахслар ишига баҳо бериб 
борилади.

ЎзА

ДАРОМАД СОЛИҒИ 
ТЎЛАМАЙДИ, ЛЕКИН МЕҲНАТ 

СТАЖИГА ЭГА БЎЛАДИ

Меҳнати даромад олишга йўналтирилган, хизматлар 
кўрсатиш, ишларни бажариш бўйича фаолиятни мустақил 

амалга оширадиган фуқаролар ўзини ўзи банд қилган 
шахслар тоифасига киради. Улар расман бирор корхонада 

ишламайди, якка тартибдаги тадбиркор сифатида фаолият 
юритмайди, лекин пенсия таъминоти кафолатланади, 

давлатнинг рағбатлантирувчи имтиёзларидан фойдаланиш 
ҳуқуқига эга бўлади. 

Халқаро меҳнат ташкилоти-
нинг 2019 йилга доир маълумоти-
га кўра, дунёда ишловчиларнинг 
учдан бир қисми ўзини ўзи банд 
қилувчилардир. Бу рақам коро-
навирус пандемияси ва унинг 
оқибатида юзага келган иқти-
содий инқироз шароитида яна-
да салмоқли бўлди. 2020 йил 

¡ЗИНИ ¡ЗИ БАНД 
£ИЛГАН ШАХС

Янгича ёндашувлар

 ўрталарига  келиб, жаҳон бўйича 
меҳнат қилувчи 3,3 миллиард ки-
шининг 80 фоиздан зиёди учун 
иш ўринлари тўлиқ ёки қисман 
ёпилди. Натижада уларнинг акса-
рияти масофадан туриб ишлаш 
ҳамда ўзини ўзи банд қилиш ти-
зимига ўтишига тўғри келди. 

Давоми 4-бетда

²У¯У¯ЛАРИМИЗНИНГ 
МУСТА²КАМ КАФОЛАТИ

Сўнгги йилларда эришган ютуқлари-
мизни, хусусан, иқтисодиёт, инсон ҳуқуқ-
лари, одил судлов, сўз ва эътиқод эркин-
лиги соҳаларидаги юзлаб чекловлар олиб 
ташлангани, нақд пул, валюта, кредит 
масалаларидаги муаммолар ҳал қилин-
гани ва бошқа ижобий ҳаракатлар ортга 
қайтмаслигининг конституциявий ҳимоя-
сини таъминлаш зарур. Бу ютуқлар, ҳу-
қуқ ва эркинликлардан нафақат ҳозирги, 
балки келажак авлодларимиз ҳам эмин-
эркин фойдаланиши учун уларни, албат-
та, Конституцияда муҳрлаб қўйиш талаб 
этилмоқда.

Ўтган қисқа даврда суд-ҳуқуқ тизимини 
тубдан ислоҳ қилишга қаратилган тарихий 
ўзгаришларга қўл урилди. Мамлакатимиз-
да инсон, унинг ҳуқуқ ва эркинликлари 
олий қадрият даражасида белгиланди. 

Президентимизнинг жорий йил 16 
январдаги “Одил судловга эришиш им-
кониятларини янада кенгайтириш ва 
судлар фаолияти самарадорлигини оши-
ришга доир қўшимча чора-тадбирлар 
тўғрисида”ги ва “Одил судлов фаолияти-
ни амалга оширишни самарали ташкил 
этиш бўйича қўшимча чора-тадбирлар 
тўғрисида”ги фармонларида суд ҳоки-
миятининг чинакам мустақиллигини таъ-
минлаш, судлар фаолияти самарадорли-
ги ва одил судлов сифатини оширишга 
қаратилган кенг қамровли чора-тадбир-
лар белгиланди. 2023-2026 йилларда суд 
тизимини сифат жиҳатидан янги босқичга 
олиб чиқишнинг қисқа муддатли страте-
гияси ва уни амалга ошириш бўйича ҳа-
ракатлар дастури тасдиқланди.

Бунда “Янги Ўзбекистон — янги суд” 
тамойили доирасида аҳолининг одил суд-
ловга эришиш имкониятларини янада 
кенгайтириш суд-ҳуқуқ тизимини ислоҳ қи-
лишни жадаллаштириш, соҳага илғор хал-
қаро стандартларни жорий қилишни талаб 
этмоқда. Шу боис, янги таҳрирдаги Консти-
туцияда суд органларини фуқароларнинг 
ҳуқуқ ва эркинликларини ҳимоя қилувчи 
мустақил органга айлантириш энг муҳим 
вазифа этиб белгиланди.

Янги таҳрирдаги Конституция “Ин-
сон — жамият — давлат” парадигма-
сига асослангани, унда барча аҳоли 
тоифаларининг, ҳатто жиноят содир этган 
шахслар ҳуқуқ ва манфаатлари акс этгани 
билан ўта муҳим аҳамиятга эга. Муҳим ян-
гиликлардан бири Ўзбекистон — ҳуқуқий 

Инсон қадри учун

Ҳар бир мамлакат эркин ва 
фаровон жамият қуришга 
интилар экан, бу йўлдаги улуғвор 
мақсад ҳамда вазифаларини, 
аввало, ўз Конституциясида 
мустаҳкамлайди. Бунда қонун 
устуворлигини таъминлаш ҳар 
қандай замонавий демократик 
давлатнинг асоси ҳисобланади. 
Айнан Конституцияда 
белгиланган устувор қоидалар 
асосида жамият, унинг сиёсий 
институтлари ва иқтисодиёт 
тўлиқ ривожланади. Шу маънода, 
янги таҳрирдаги Конституция 
жамиятимизнинг эволюцион 
ривожланишидан келиб 
чиқаётган ҳаётий зарурат бўлиб, 
бу адолатли жамият барпо этиш 
йўлидаги улкан қадамдир.

давлат сифатида белгиланаётганидир. 
Жумладан, инсон ҳуқуқ ва эркинликла-
рини таъминлаш давлатнинг олий мақса-
ди, дея эълон қилинар экан, унда инсон 
ҳуқуқларига оид нормалар 3 баробардан 
ортиққа ошмоқда.

Инсон ҳуқуқ ва эркинликлари қонунла-
римиз, ҳар бир вазирлик ва идора фао-
лияти мазмунига айланиши қатъий талаб 
сифатида белгиланяптики, бу ҳол давлат 
органлари ҳамда мансабдор шахслар-
нинг фақат ва фақат фуқаролар ман-
фаатини кўзлаб фаолият кўрсатишига 
асос бўлади. 

Қонунлардаги зиддиятлар ва ноаниқ-
ликлар инсон фойдасига ҳал бўлиши 
шарт ва зарур. Бунга кўра, қонунчиликдаги 
инсон ва давлат ўртасида муносабатлар-
ни тартибга солувчи ноаниқликлар, турли 
тушунмовчиликлар бартараф этилади, 
фуқароларнинг ортиқча оворагарчиликла-
ри олди олинади. 

Конституцияда давлат органлари 
томонидан инсонга нисбатан қўллани-
ладиган ҳуқуқий таъсир чоралари мута-
носиблик принципига асосланиши ва қо-
нунларда назарда тутилган мақсадларга 
эришиш учун етарли бўлиши керакли-
ги мустаҳкамланмоқда. Қонунчиликда 
белгиланмаган мажбурият ҳеч кимнинг 
зиммасига ўз розилигисиз юклатилиши 
мумкин эмаслиги қайд этиляптики, ушбу 
норма одамлар ҳаётини янада енгил-
лаштиради.

Ҳужжат лойиҳасида Ўзбекистон Рес-
публикаси фуқароси Ўзбекистондан 
ташқарига мажбурий чиқариб юбори-
лиши ёки бошқа давлатга бериб юбо-
рилиши мумкин эмаслиги белгилан-
моқда. Бу норма фуқароларимизнинг 
доимий равишда давлат ҳимоясида 
эканига ишончини мустаҳкамлашга, ўз 
юртидан чиқариб юборилиши ёки бош-
қа давлатга берилиши каби ҳолатлар-
нинг олдини олишга хизмат қилади.

ЯНГИ ТА¥РИРДАГИ 
КОНСТИТУЦИЯ —

Мамлакатимизда амалга ошири-
лаётган маъмурий ислоҳотларга муво-
фиқ, Ёшлар сиёсати ва спорт вазирлиги 
тузилган эди. Тақдимотда бу соҳаларда 
давлат бошқарувини самарали ташкил 
қилиш ва уларни ривожлантиришга 
доир чора-тадбирлар белгиланди.

Янги тизимга кўра, ёшлар ўртасида 
фестиваль, форум, танлов ва бошқа 
маданий-маърифий тадбирларни яго-
на йиллик календарь режа асосида 
ўтказиш жорий қилинади ва бу бўйича 
маълумотлар yoshlarportali.uz ягона 
электрон платформасига жойлаштириб 
борилади. “Ёшлар дафтари” орқали 
тақдим этиладиган ижтимоий-иқтисо-
дий хизмат турлари 2023-2024 йиллар-
да 1,5 баробаргача оширилади.

Ёшлар сиёсати ва спорт вазирлиги 
таркибидаги 3 та давлат унитар кор-
хонаси фаолияти мақбуллаштирилиб, 
уларнинг функцияси хусусий секторга 
ўтказилади.

Давлат бюджети маблағларидан 
самарали фойдаланиш мақсадида со-
ҳадаги 24 та йўналишни қамраб олган 
“ERP Sport” ягона электрон бошқарув 
тизими ишга туширилади.

Соҳани рақамлаштириш ва спорт 
туризмини ривожлантиришга ҳам кат-
та эътибор қаратилмоқда. Хусусан, 
келгуси йилдан бошлаб мусобақа-
ларда қатнашадиган спортчиларнинг 
шахси ва малакасини идентифика-
ция карталари орқали аниқлаш тар-
тиби жорий этилади. Спортга ҳомий-
лик кўрсатган жисмоний шахсларга 
чет эллардаги турнирларда иштирок 
этиш имконияти берилади. Бунинг 
учун улар ўртасида лотерея ўйинла-
ри ўтказилади.

Соҳа вакилларини қўшимча рағбат-
лантириш мақсадида Ёшлар сиёсати ва 
спорт вазирлигининг стипендияси жо-
рий этилмоқда. Шунингдек, спортчилар-
га ҳуқуқий, тиббий хизматлар кўрсатиш 
тадбирлари ҳам назарда тутилмоқда.

Юртимизда футбол энг оммавий 
спорт тури. Шу боис, бу йўналишни 
ривожлантириш масаласига алоҳида 
тўхталиб ўтилди. ФИФАнинг махсус 
дастури асосида боғча ва маҳаллалар-
да “Оммавий футбол”, ўрта таълимда 
“Мактабларда футбол” ҳамда олий ўқув 
юртларида “Талабалар лигаси” дастур-
ларини жорий қилиш таклифи билди-
рилди.

Иқтидорли футболчиларни танлаш 
ва тайёрлашнинг узвийлигини таъмин-
лаш мақсадида Ўзбекистон футбол 
ассоциацияси ҳузурида 14 та футбол 
мактаби, “Дўстлик” стадиони негизида 
барча ёш тоифалари учун Терма жа-
моалар маркази ташкил этилади. Фут-
бол бўйича мутахассисларни тайёрлаш 
маркази фаолияти такомиллаштири-
либ, Хорватия, Япония ва бошқа дав-
латлардан мутахассислар жалб қили-
нади.

Соҳа инфратузилмасини ривожлан-
тириш учун Ўзбекистон футболини қўл-
лаб-қувватлаш жамғармаси тузилади. 
Қорақалпоғистон Республикаси Вазир-
лар Кенгаши Раиси, вилоятлар ва Тош-
кент шаҳри ҳокимлари ҳудудий футбол 
ассоциацияларининг раҳбарлари этиб 
белгиланади.

Давлатимиз раҳбари бу таклифлар-
ни қўллаб-қувватлаб, уларни самарали 
амалга ошириш юзасидан кўрсатмалар 
берди.

ЎзА

Президент Шавкат Мирзиёев ёшлар сиёсати ва спортни 
ривожлантириш бўйича таклифлар тақдимоти билан танишди.

КОНСТИТУЦИЯМИЗ — ¥АЁТБАХШ КИТОБ

К¡НГИЛЛАРДАН МАНЗИЛЛАРГА 
К¡ЧАЁТГАН ОБОДЛИК

Кейинги йилларда вилоят улкан 
қурилиш ва бунёдкорлик майдонига 
айланди, десак янглишмаймиз. 2022 
йилда 6 триллион 63 миллиард сўм-
лик қурилиш ишлари бажарилди. Тад-
биркорлик субъектлари томонидан 
жами 3236 та хонадонли 45 та уй-жой 
қурилиб, фойдаланишга топширилди. 
Биргина Навоий шаҳрида 23 та турар 
жой биносининг барпо этилиши билан 
2026 та хонадон эгалари учун янги ҳаёт 
бошланди. Бошқа туман ва шаҳарлар-
да 1210 хонадонли 22 та кўп қаватли 
уй қурилди. Шунингдек, инвестиция 
дастури асосида жами 119 та объектда 
умумий қиймати 539 миллиард сўмлик 
қурилиш-таъмирлаш ишлари амалга 
оширилди. Жорий йилнинг ўтган икки 
ойида 234 миллиард сўмлик қурилиш-
таъмирлаш ишлари бажарилди. 75 та 
объектда белгиланган ишлар якунига 
етказилди.

Ҳудудлардаги бунёдкорлик ишла-
ри натижасида йўл инфратузилмаси 
яхшиланмоқда, аҳолининг ичимлик 
сувига эҳтиёжи қаноатлантирилиб, 
фуқароларнинг кўп йиллик орзуси 
амалга ошяпти. Президент қарорига 
асосан,  2022-2023 йилларда вилоят-
даги 211 та маҳаллада қиймати 381 
миллиард  сўмлик 249 та лойиҳани 
амалга ошириш белгиланган. 

Карманаликларни ҳам ҳудуддаги 
бундай ижобий ўзгаришлар мамнун эт-
моқда. Туман марказидан ўн километр 
масофада 21 гектар майдонда “Янги 
Ўзбекистон” массивини бунёд этиш 
ишлари давом этмоқда. Бу ерда 400 
хонадонли 20 та беш қаватдан иборат 
уй-жойларнинг фойдаланишга топши-
рилиши билан ҳудуд аҳолисига қўшим-
ча қулайликлар яратилади. Шунингдек, 
янги массивда 1056 ўринли мактаб, 
120 ўринга мўлжалланган мактабга-
ча таълим ташкилоти ва 100 қатновга 
эга оилавий поликлиника ҳам иш бош-
лайди. Қолаверса, кўп қаватли уйлар 
ертўласида аҳолига сервис хизмат кўр-
сатилади, савдо дўконлари фаолияти 
йўлга қўйилади ва қўшимча иш ўринла-
ри яратилади.

Қувонарлиси, амалдаги Конститу-
циямизнинг 65 фоиз матни янгиланга-
нини эътиборга оладиган бўлсак, янги 
таҳрирдаги Асосий қонунимиз такомил-
лашган ва халқимиз орзу-умидларини 
ўзида мужассам этган нурли чироғи-
мизга, ҳаётбахш Инсон китобига ай-
ланмоқда.

Давлатимиз раҳбари таълимга ало-
ҳида эътибор қаратаётгани бежиз 
эмас. Халқимизда бола бошидан, де-
ган ҳикматли гап бор. Шу боис, инсон 
туғилганидан то камолга етгунича қўл-
лаб-қувватлайдиган, ҳаётда ўз ўрнини 
топиши учун кўмак берадиган яхлит ва 
узлуксиз таълим тизими яратишга ҳа-
ракат қилинмоқда.

Президентимиз “Янги Ўзбекистон 
стратегияси” китобида шундай ёзади: 
“Бугун ҳар бир ўқитувчи ва тарбия-
чи, олийгоҳ домласи таълим ва илм-
фан соҳасидаги энг сўнгги ижобий 
янгиликларни ўқув жараёнларига 
татбиқ эта оладиган, чуқур билим ва 
дунёқараш эгаси, бир сўз билан айт-
ганда, замонамиз ва жамиятимиз-
нинг энг илғор вакиллари бўлишла-
ри керак”.

Дарҳақиқат, таълим ва тарбия-
га  эътибор, ўқитувчи ва тарбиячига 
ғамхўрлик — келажакка эътибор ва 

Тараққиёт йўли

Бунёдкорлик

Янги Ўзбекистонимиз жуда 
катта одимлар, сиёсий 
жараёнлар палласида 
турибди. Узоқ ва жиддий 
тайёргарлик, таклиф ва 
муҳокамалардан сўнг 
халқимизнинг хоҳиш-
иродасини ифода этадиган, 
келажак тамал тошини 
қўйишда муҳим манба 
бўладиган янги таҳрирдаги 
Конституциямизга овоз 
бериш учун шу йил 30 апрель 
куни мамлакатимизда 
умумхалқ референдуми 
ўтказилади. Ҳар бир 
халқнинг, давлатнинг Бош 
қонуни, аввало, шу мамлакат 
аҳли эркин яшаши, таълим-
тарбия олиши ва бошқа 
жамики ҳуқуқларини 
ифодалайдиган ўзига хос 
ҳаёт китоби ҳисобланади.

Бобиромон ҚОДИРОВ,
Тошкент кимё-технология институти 
проректори, юридик фанлар доктори, доцент

ғамхўрлик демак. Яна шу нарса аниқ-
ки, ҳар бир давлатнинг ривожланишида 
таълим сиёсати муҳим роль ўйнайди. 
Таълимсиз давлат ва жамиятни тасав-
вур қилиб бўлмайди. Таълимни давлат 
сиёсати даражасида тан олган ҳамда 
устувор йўналиш сифатида белгилаган 
давлатгина тараққий топади.

БМТ томонидан 1948 йил 10 декабр-
да қабул қилинган Инсон ҳуқуқлари 
умумжаҳон декларациясининг 26-мод-
дасида ҳам ҳар бир инсоннинг  таълим 
олиш ҳуқуқига эга бўлиши қатъий бел-
гилаб қўйилган.  

Шундай экан, таълим соҳаси билан 
боғлиқ давлат сиёсатининг энг устувор 
йўналиши этиб белгиланиши, таълим 
олиш ҳуқуқи инсонларнинг табиий ҳу-
қуқларидан бири сифатида эътироф 
этилиши ҳамда мамлакат Асосий қо-
нунида назарда тутилган қатъий нор-
малар орқали ҳаётга татбиқ қилиниши 
инсон ҳуқуқларини таъминлашга ва 
рўёбга чиқаришга қаратилган бўлиши 
табиий.

Инсон дунёга келгандан сўнг мактаб-
гача таълимдан бошлаб, умумий, ўрта 
махсус ва профессионал, олий таълим 
ва таълимнинг бошқа турларидан фой-
даланиш ҳуқуқи пайдо бўлади. Бу эса 
инсоннинг табиий ҳуқуқларидан бири 
сифатида эътироф этиш учун асос ҳи-
собланади. Шу боис, фуқароларнинг 
бошқа ҳуқуқлари қаторида таълим 
олиш ҳуқуқининг мамлакат Конститу-
циясида ўз аксини топиши долзарб 
аҳамиятга эга. 

1992 йил 8 декабрда қабул қилин-
ган Конституциямизнинг 41-моддасида 
“Ҳар ким билим олиш ҳуқуқига эга. 
Бепул умумий таълим олиш давлат 
томонидан кафолатланади. Мактаб 
ишлари давлат назоратидадир”, дея 
белгиланган. Аммо Конституция қабул 
қилинганига 30 йил бўлса-да, мамла-
катда шу давр мобайнида таълим со-
ҳасида туб ўзгаришлар, ислоҳотлар 
амалга оширилганига қарамасдан, 
ушбу нормага тегишли қўшимча ва ўз-
гартиришлар киритилмаган. Шу билан 
бир қаторда, мазкур конституциявий 
нормада таълим турларининг фақат-
гина умумий таълим, яъни мактаб таъ-
лими ҳақидаги қоидалар белгиланган, 
холос. Ваҳоланки, Ўзбекистонда таъ-
лим тизими узлуксиз бўлиб, бир қанча 
таълим турларини ўз ичига олади.

Сўнгги йилларда мамлакат ҳаёти-
нинг барча соҳаларида кенг миқёсдаги 
ўзгаришлар содир бўлаётгани, шу жум-
ладан, ижтимоий-сиёсий барқарорлик, 
иқтисодий соҳалардаги эркинлик, че-
гара билан боғлиқ масалалар, хорижга 
чиқиш ва кириш, паспорт тизими, дои-
мий рўйхатга туриш ва бошқа инсон 
ҳуқуқларини таъминлашга қаратилган 
қатор ислоҳотлар гувоҳи бўлмоқдамиз. 
Бу ютуқлар билан бир қаторда таъ-
лим-тарбия жараёнига ҳам алоҳида 
эътибор берилаётгани мамлакатнинг 
ижтимоий-иқтисодий ривожланишида 
муҳим аҳамият касб этмоқда.

Биргина олий таълим тизими ми-
солида ҳам мисли кўрилмаган исло-
ҳотлар амалга оширилганини алоҳида 
эътироф этиш жоиз. Хусусан, мамла-
катимизда олий таълим муассасалари 
сони 2016 йилда 77 тани ташкил этган 
бўлса, 2023 йилга келиб, 200 дан ош-
гани фуқароларнинг олий маълумот 
олиши учун кенг имкониятлар эшигини 
очиб берди. 

Президентимизнинг 2019 йил 8 ок-
тябрдаги фармони билан “Ўзбекистон 
Республикаси олий таълим тизимини 
2030 йилгача ривожлантириш кон-
цепцияси” тасдиқланди. Концепцияга 
мувофиқ, республикамиздаги йирик 
олий таълим муассасалари ҳисоблан-
ган Ўзбекистон Миллий университети 
ва Самарқанд давлат университетини 
мамлакатимиз олий таълим муассаса-
лари флагманига айлантириш, камида 
10 та олий таълим муассасасини хал-
қаро эътироф этилган ташкилотлар 
(Quacquarelli Symonds World University 
Rankings, Times Нigher Education ёки 
Academic Ranking of World Universities) 
рейтингининг илғорлар рўйхатига ки-

ритиш, Ўзбекистон олий таълим тизи-
мини Марказий Осиёда халқаро таъ-
лим дастурларини амалга оширувчи 
“хаб”га айлантириш вазифалари бел-
гиланди.

Бугунги кунда битирувчиларни олий 
таълим билан қамраб олиш даражаси 
бундан 6 йил аввалги кўрсаткич — 9 
фоиздан 38 фоизга ошди. Олий таълим 
муассасаларида фаолият кўрсатаёт-
ган профессор-ўқитувчиларнинг ойлик 
маоши қарийб 3 баробарга кўтарилди. 
Педагогларнинг ҳуқуқий мақомини юк-
салтириш бўйича қонун ҳужжатларида 
алоҳида нормалар белгиланди. 40 дан 
ортиқ давлат олий таълим муассаса-
сига ташкилий, академик ва молиявий 
мустақиллик берилди ҳамда уларнинг 
ваколатлари кенгайтирилиб, самарали 
фаолият олиб бориши, юқори рейтинг 
кўрсаткичларига эга бўлиши учун кенг 
имкониятлар яратилди. Барча ҳудуд-
ларда нодавлат олий таълим муасса-
салари ташкил этилиб, айни вақтда 
уларнинг сони 70 тага етди. Натижада, 
давлат ва нодавлат олий таълим муас-
сасалари ўртасида соғлом рақобат му-
ҳити шакллантирилди.

Таъкидлаш лозимки, жамоатчилик 
юборган таклифлар ҳамда халқаро 
тажрибалар асосида турли соҳалардан 
етук мутахассислар ва экспертлар жалб 
этилган ҳолда ишлаб чиқилган янги 
таҳрирдаги Конституциямизда таълим 
сиёсатига оид нормалар кенгроқ баён 
этилиши назарда тутилди.

Жумладан, янги таҳрирдаги Конс-
титуциянинг 50-моддасида “Ҳар ким 
таълим олиш ҳуқуқига эга. Давлат 
узлуксиз таълим тизими, унинг ҳар 
хил турлари ва шакллари, давлат ва 
нодавлат таълим ташкилотлари ри-

вожланишини таъминлайди. Давлат 
мактабгача таълим ва тарбияни ри-

вожлантириш учун шарт-шароитлар 
яратади. Давлат бепул умумий ўрта 
таълим ва бошланғич профессионал 
таълим олишни кафолатлайди. Уму-

мий ўрта таълим мажбурийдир. Мак-

табгача таълим ва тарбия, умумий 
ўрта таълим давлат назоратидадир. 
Таълим ташкилотларида алоҳида 
таълим эҳтиёжларига эга бўлган бо-

лалар учун инклюзив таълим ва тар-

бия таъминланади”, дея белгиланган.
Демак, фуқароларнинг табиий ҳуқуқ-

ларидан бири ҳисобланган таълим олиш 
ҳуқуқи янада мустаҳкамланмоқда. Уз-
луксиз таълим тизими, таълим турлари 
ва шакллари, айниқса, рақобат муҳитини 
шакллантириш мақсадида давлат таъ-
лим ташкилотлари билан бир қаторда, 
нодавлат таълим ташкилотларини ри-
вожлантириш масаласи аниқ белгилаб 
қўйилмоқда. Мактабгача таълим учун 
шароитлар яратиш, умумий ўрта таълим 
билан бирга бошланғич профессионал 
таълим масаласига ҳам  эътибор қара-
тилмоқда. Энг муҳими, алоҳида таълим 
эҳтиёжларига эга бўлган болалар учун 
инклюзив таълим масаласи ўрин олгани 
диққатга сазовордир.

Янги таҳрирдаги Конституциянинг 
51-моддасида эса “Фуқаролар дав-
лат таълим ташкилотларида танлов 
асосида давлат ҳисобидан олий 
маълумот олишга ҳақли. Олий таъ-
лим ташкилотлари қонунга муво-
фиқ академик эркинлик, ўзини ўзи 
бошқариш, тадқиқотлар ўтказиш ва 
ўқитиш эркинлиги ҳуқуқига эга”лиги 
белгиланмоқда.

Сўнгги вақтларда олий таълим муас-
сасаларида давлат гранти учун аж-
ратилаётган ўринлар сони камайиб, 
тўлов-контракт асосида ўринлар сони 
кўпайиб бораётган бир пайтда ушбу 
киритилаётган ўзгартириш орқали фу-
қароларнинг давлат олий таълим таш-
килотларида давлат гранти асосида 
таълим олишига оид ҳуқуқ ва имко-
ниятлари кафолатланаётгани муҳим 
аҳамиятга эга.

Шунингдек, мазкур моддада назарда 
тутилаётган норманинг яна бир жиҳати 
шундаки, олий таълим ташкилотларига 
академик эркинлик ва ўзини ўзи бош-
қариш, тадқиқотлар ўтказиш ва ўқитиш 
эркинлиги каби нормаларнинг белги-
ланиши олий таълим муассасаларига 
мустақил фаолият олиб бориш учун 
кенг имкониятларни яратади.

Энг муҳими, 52-моддада ўқитув-
чининг меҳнати жамият ва давлат-
ни ривожлантириш, соғлом, барка-
мол авлодни шакллантириш ҳамда 
тарбиялаш, халқнинг маънавий ва 
маданий салоҳиятини сақлаш ҳам-
да бойитишнинг асоси сифатида 
эътироф этилиши, давлат ўқитув-
чиларнинг шаъни ва қадр-қимма-
тини ҳимоя қилиш, уларнинг иж-
тимоий ва моддий фаровонлиги, 
касбий жиҳатдан ўсишига ғамхўр-
лик қилиши каби нормаларнинг 
кўзда тутилиши мамлакатимизда 
ўқитувчи касбининг нуфузи, устоз-
ларга бўлган ҳурмат ва эҳтиромнинг 
энг юқори баҳоси сифатида алоҳида 
 эътирофга лойиқдир.    

Яна шуни таъкидлаш лозимки, 
Конституциямизнинг янги таҳририда 
назарда тутилаётган таълим сиёса-
тига оид нормалар мамлакатимизда 
истиқомат қилаётган ҳар бир фуқаро-
нинг таълим олишга бўлган ҳуқуқини 
таъминлаш, мазкур ҳуқуқни рўёбга 
чиқариш учун таълим ташкилотлари-
нинг имкониятларини кенгайтириш, 
давлат ва нодавлат таълим ташкилот-
лари ўртасида соғлом рақобат муҳи-
тини яратиш ҳамда ўқитувчиларнинг 
мақомини юксалтириш учун хизмат 
қилиши шубҳасиз.

Маълумот учун, вилоятда сўнгги 
6 йилда 208 та мактаб таъмирланди, 
117 та мактабгача таълим ташкилоти 
янги қиёфа касб этди, 113 та тиббиёт 
муассасасининг моддий-техник базаси 
мустаҳкамланди ва 175 та маҳалла гу-
зарида ободонлаштириш ишлари олиб 
борилиб, тартибга келтирилди.  4819  
километр масофадаги автомобиль 
йўлларидаги муаммолар бартараф 
этилиб, 1289 километрлик янги ичим-
лик суви тармоқлари тортилди. 3471 
километрлик электр, 200 километрлик 
газ тармоқларидаги муаммоларга ижо-
бий ечим топилди. Ушбу мақсадларга 
6,5 триллион сўм маблағ сарфланди ва 
бу кўрсаткич 2017 йилга нисбатан 2022 
йилда қарийб 4 баробар ошди. Бу бо-
рада Кармана туманида ҳам салмоқли 
ишлар амалга оширилди. 

— Туманимизда “Обод қишлоқ” ва 
“Обод маҳалла” дастурлари доирасида 
маҳалла ва қишлоқлар танлаб олиниб, 
бугунги кунда қурилиш-бунёдкорлик 
ишлари давом этмоқда. Жумладан, 
Малик маҳалласи ҳудудида мавжуд 
муаммолар ўрганилиб, уларнинг ечими 
юзасидан амалий ишларга киришилди. 
Мактаб, маҳалла биноси ва оилавий ши-
фокорлик пункти, кўча ёритиш чироқла-
ри, пиёдалар ва велойўлаклар янгидан 

таъмирланди, бетон қопламали йўллар 
қилинди. Умуман, аҳолининг турмуш 
тарзини янада яхшилаш учун барча 
чора-тадбирлар амалга оширилмоқда. 
Ўтган йили туманимизда 135 километр 
тупроқ йўллари бўлган бўлса, ҳозирда 
ҳаммаси шағал қопламали йўлларга ай-
лантирилди. 45 километр ички йўллар 
асфальтланди ва мавжуд 17 та кўприк 
мукаммал таъмирланди. Ўзбекистон 
маҳалласидаги ичимлик суви муаммо-
си тўлиқ бартараф этилди ва бу борада 
бошқа маҳаллаларда ҳам ишлар олиб 
борилмоқда, — дейди Кармана тумани 
ҳокими ўринбосари Шоҳрух  Болтаев. 

Вилоятда маҳалла инфратузилма-
сини яхшилаш бўйича 2022-2023 йил-
ларда қиймати 44 миллиард сўмлик 
46 та лойиҳани амалга ошириш кўзда 
тутилган. Бугунги кунга қадар 39 мил-
лиард сўмлик қурилиш ишлари якунига 
етказилиб, белгиланган режа 89 фоиз-
га бажарилди. 

Шу ўринда вилоятда таълим муас-
сасаларининг моддий-техник базаси-
ни мустаҳкамлаш юзасидан амалга 
оширилган ишларни таҳлил этадиган 
бўлсак,  2017 йилда 22 та мактабда 
қурилиш-таъмирлаш ишлари бажа-
рилиб, 26 миллион сўм маблағ сарф-
ланган. 2019 йилда 42 та мактаб 

реконструкция қилиниб, 67 миллион 
сўмдан ортиқ маблағ ўзлаштирилган. 
2020 йилда 18 та умумтаълим дар-
гоҳларини ўқув йилига шай ҳолатга 
келтириш учун 56 миллион сўм маб-
лағ йўналтирилган. 2022 йил давоми-
да эса 40 та таълим масканларини 
бунёд этиш учун  108 миллион сўм 
ажратилди.

Вилоятда янги корхоналар барпо 
этилаётгани, йирик ишлаб чиқариш 
объектларининг ишга туширилиши ҳам 
кенг бунёдкорлик ишларининг натижа-
сидир. Бу эса аҳоли бандлигини таъ-
минлаш ва фуқароларнинг фаровон 
ҳаёт кечиришига хизмат қилади. Кар-
мана туманида янги ишлаб чиқариш 
қувватлари сонининг ортаётгани тад-
биркорлар учун яратилган имкониятлар 
самарасидир. Шунингдек, инвесторлар 
билан яқин ҳамкорлик натижасида янги 
тадбиркорлик субъектлари фаолияти 
йўлга қўйиляпти. 

Мисол учун, туман ҳудудида жой-
лашган Навоий эркин иқтисодий зона-
сида 2010 йилда 7 та корхона фаолият 
юритган ва умумий қиймати 455 мил-
лиард сўм бўлган лойиҳаларда 350 на-
фар фуқаро банд эди. 

Айни пайтда бу ерда 60 та корхона 
негизида 73 та лойиҳа амалга оши-

рилмоқда. Жумладан, Бирлашган Араб 
Амирликлари инвесторлари билан ҳам-
корликда умумий қиймати 40 миллион 
доллар бўлган лойиҳа натижасида 2022 
йилда ишга туширилган йирик қувватли 
корхонада бугун 60 дан  ортиқ ишчи-хо-
дим ишлайди. Яна бир аҳамиятли жиҳа-
ти шундаки, бу ерда замонавий техни-
калар Италиядан келтирилган бўлса, 
қурилиш учун зарур бўлган маҳсулотлар 
тайёрлашда маҳаллий  хомашёдан фой-
даланилмоқда.

Корхонада хомашё 8 босқичли иш-
лаб чиқариш жараёнидан ўтиб, тайёр 
маҳсулот ҳолига келтирилади. Ўтган 
йили фойдаланишга топширилган 
мажмуада замонавий технологиялар, 
малакали мутахассислар борлиги, 
ишнинг тўғри ташкил этилгани жаҳон 
стандартлари талабига жавоб беради-
ган, рақобатбардош, экспортбоп, талаб 
юқори бўлган қурилиш материалини 
тайёрлаш имконини берди. 2022 йил-
нинг ўзида 400 минг долларлик маҳ-
сулот ишлаб чиқарилиб, Қозоғистонга 
экспорт қилинди. Бу йил эса 1,5 мил-
лион долларлик маҳсулот тайёрлаш 
режалаштирилган.

Албатта, замонавий меҳнат шарои-
ти, моддий рағбат, меҳнат фаолиятини 
амалга ошириш борасида яратилган қу-
лайликлар ходимлар учун айни муддао. 
Янги корхонада ишлаётганидан мамнун 
ишчилар орасида ёшлар кўпайиб бо-
раётгани янада қувонарли. Айни пайт-
да ишбилармонларни моддий қўллаб-
қувватлаш, инвесторларнинг эркин ва 
муаммосиз фаолият юритишига шароит 
яратиш борасида Навоий ЭИЗда эъти-
борга молик ишлар амалга оширилмоқ-
да. Натижада хорижий ҳамкорлар са-
фига янги мамлакатлар қўшилаётгани 
ишлаб чиқариш корхоналари сонининг 
ортишида муҳим омил бўлмоқда.

Бугунги кунда вилоятда янги меҳ-
монхоналар ҳам қад кўтараётгани ва 
уларда замонавий хизматлар йўлга 
қўйилаётгани нафақат хорижий сайёҳ-
ларни муносиб кутиб олиш, балки аҳо-
лининг доимий даромад манбаига эга 
бўлишига ҳам хизмат қиляпти. 

Бу борада Кармана тумани тарихий 
обидалари билан сайёҳларни ўзига 
жалб этиб келмоқда. Туризм соҳасини 
ривожлантириш мақсадида 2022 йилда 
ҳудудда 34 миллиард сўмлик 3 та йирик 
лойиҳа амалга оширилди ва 50 та янги 
иш ўрни яратилди. 2023 йил якунига қа-
дар ушбу йўналишда яна 19 миллиард 
сўмлик 3 та йирик инвестицион лойиҳа 
ҳаётга татбиқ этилиши режалаштирил-
ган бўлиб, 60 нафар фуқаро доимий иш 
билан таъминланади.

Соғлом рақобат муҳитида меҳмон-
лар учун қулай шароит яратиш, хизмат 
кўрсатиш сифатини жаҳон андазалари-
га тенглаштириш, сайёҳлар эҳтиёжини 
ўрганиш, хориж тажрибасини татбиқ 
этиш ишбилармонлар учун  муҳим ва-
зифа. Бугунги кунда тадбиркорлар ана 
шу жиҳатларга эътибор қаратяпти.

— Меҳмонхонамизни 2022 йилда 
ишга туширдик. Хорижлик меҳмонлар 
ва сайёҳларнинг юртимизга баҳо бери-
ши меҳмонхонадан бошланади, — дей-
ди тадбиркор Ғолиб Каримов. — Улар 
учун яратилган шароитлар, қулайлик-
лар, хизматлар нархи қониқарли бўлса, 
албатта, таассуротлари ҳам ижобий 
бўлади. Айни вақтда субсидия олиш 
арафасида турибмиз ва янги режалар-
ни амалга оширамиз. Тадбиркорлар 
учун берилаётган бу каби имкониятлар 
фаолиятимизни янада кенгайтиришда 
бизга жуда катта ёрдам бўляпти.

Албатта, меҳмонхона хизмати сай-
ёҳга маъқул келсагина, у ҳар гал яна 
шу манзилда қолишни истайди. Шу-
нингдек, меҳмонларга сифатли хиз-
мат кўрсатиш баробарида уларнинг 
талаб ва таклифларини ўрганиш ҳам 
мазкур йўналишда муваффақиятга 
эришиш ва даромад топишни кафо-
латлайди. 

—  Навоий вилоятига икки йилдан 
буён келамиз. Ҳудуддаги ўзгаришлар, 
тадбиркорлик ривожланаётгани, за-
монавий бино ва иншоотлар барпо 
этилаётганига гувоҳ бўляпмиз. Мам-
лакатингизда авиақатновдан бошлаб, 
меҳмонларни кутиб олиш, уларга 
сифатли хизмат кўрсатиш борасида 
амалга оширилаётган ишлар таҳсинга 
сазовор. Хизмат тақозоси билан жуда 
кўплаб мамлакатларда бўлганман. 
Шуни ишонч билан айта оламанки, бу 
ердаги шароитлар, хусусан, меҳмон-
хонадаги қулайликлар жаҳон стан-
дартлари талаби даражасида ва бу 
жиҳатлар бизга ҳар томонлама ман-
зур, — дейди туркиялик сайёҳ Сечкин 
Кочак. 

Ҳа, бугунги кунда Навоий вилояти-
даги қурилиш ва бунёдкорлик ишла-
рига ҳавас қилмай бўлмайди. Муҳими, 
инсон қадри улуғланган юрт кишила-
рининг фаровон ҳаёти кўз ўнгимиздаги 
ўзгаришларда яққол намоён бўлмоқ-
да. Зеро, бугун кечагидан бахтиёр, 
эртанги кунидан хотиржам аҳолининг 
мамнунлигига гувоҳмиз. Ватан тарақ-
қиётидан кўзланган асосий мақсад 
ҳам шу, аслида. 

Ғолиб АБДУСАЛОМОВ,
“Янги Ўзбекистон” мухбири

Бошланиши 1-бетда

²У¯У¯ЛАРИМИЗНИНГ МУСТА²КАМ КАФОЛАТИ
Бахтиёр ИСЛОМОВ,
Ўзбекистон Республикаси 
Олий суди раиси

Инсон қадри учун

Давр нафаси

ЯНГИ ТАҲРИРДАГИ КОНСТИТУЦИЯ 
ЯНГИ ЎЗБЕКИСТОНИМИЗНИНГ БУГУНГИ 
ҲАЁТИ ВА ЭРТАНГИ ТАҚДИРИ, СУД-ҲУҚУҚ 
ИСЛОҲОТЛАРИ ИЗЧИЛ АМАЛГА ОШИРИЛИШИ 
ВА ИНСОН ҲУҚУҚЛАРИ МУСТАҲКАМ 
КАФОЛАТЛАНИШИ УЧУН ХИЗМАТ ҚИЛАДИ.

ЯНГИ ТАҲРИРДАГИ КОНСТИТУЦИЯ 
ҲАҚИҚАТАН ХАЛҚ КОНСТИТУЦИЯСИ 
БЎЛМОҚДА. ЧУНКИ У ОДДИЙ ВА ҲАЁТИЙ, 
ИСБОТ ТАЛАБ ЭТМАЙДИГАН ҲАҚИҚАТНИ 
ЎЗИДА АКС ЭТТИРАДИ, ШУ БИЛАН ХАЛҚИМИЗ 
ИСТАГИГА ВА ХОРИЖИЙ ДАВЛАТЛАР 
ТАЖРИБАСИГА ТЎЛА МОС КЕЛАДИ. 

Бошланиши 1-бетда

Инсон ҳуқуқ ва эркинликлари 
 кафолатлари сезиларли даражада 
 кучайтирилмоқда. Хусусан, ўлим жа-
зоси тақиқланмоқда. Ўлим жазосининг 
тақиқланиши конституциявий даража-
да белгиланиши инсонни ҳаётдан ҳатто 
давлат ҳам маҳрум этишга ҳақли эмас-
лигини кафолатлайди.

Яшаш ҳуқуқи ҳар бир инсоннинг аж-
ралмас ва табиий ҳуқуқидир. Ўзбекистон-
да 2008 йилдан барча жиноятлар учун 
ўлим жазоси бекор қилинган. Бу Консти-
туцияда эмас, жиноят қонунчилигида ўз 
аксини топган эди. Ўлим жазоси тақиқла-
ниши конституциявий даражада белгила-
ниши билан давлатимиз бу ўта жиддий 
масалада ҳеч қачон ортга қайтмаслигини, 
инсонпарварлик ғояларига содиқлигини 
бутун дунёга намоён қилади. 

Бугунги кунда 106 давлатда ўлим жа-
зоси барча жиноятлар учун бекор қилин-
ган. Айрим давлатлар ўз тажрибасида 
ўлим жазосини қонунлар билан бекор 
қилса-да, Конституциясида бўлмагани 
боис, уни жазо сифатида қайта тиклаш 
ҳолатлари ҳам кузатилган. 

Ўзбекистоннинг Конституцияга кирити-
лаётган қатъий позицияси мамлакатимиз-
да инсон ҳаёти ва қадри юқори даражада 
ҳимоя қилинишини яна бир бор тасдиқ-
лайди. Бундан ташқари, ҳеч ким қонунга 
асосланмаган ҳолда ҳибсга ёки қамоққа 
олиниши, ушлаб турилиши, қамоқда сақ-
ланиши ёки унинг озодлиги бошқача тарз-
да чекланиши мумкин эмаслиги, ҳибсга 
ёки қамоққа олишга ва қамоқда сақлашга 
фақат суднинг қарорига кўра йўл қўйили-
ши белгиланяпти. Яъни шахс эркинлиги-
ни чеклаш билан боғлиқ ҳар қандай ҳара-
кат фақатгина суд қарори асосида амалга 
оширилиши шарт. Ушбу қоида тергов ор-
ганлари томонидан инсонларни ноқону-
ний ҳибсга олиш, асоссиз қамоққа олиш 
ва сақлашга йўл қўймасликка қаратилган-
дир. Бу орқали халқаро эътироф этилган 
“Хабеас корпус” институтининг қўлланиш 
кўлами янада кенгаяди. 

Янги норма суд-тергов жараёнларида 
ҳуқуқни муҳофаза қилувчи органларни 
ноқонуний ҳаракатлардан тийиб туришга, 
шахс асоссиз ҳибсга олиниши ҳолатла-
рини бартараф этишга, тергов давомида 
инсон озодлигини чеклаш билан боғлиқ 
хатоларга йўл қўйилмаслигига хизмат қи-
лади. Пировардида, жиноят иши юриту-
вида инсон қадр-қиммати, шахсий ҳаёти 
дахлсизлиги, қонунга ва судга ишончи, 
эмин-эркин ҳаракат қилиш ҳуқуқи мустаҳ-
кам кафолатланади.

Янги таҳрирдаги Конституцияда 
“Шахс суднинг қарорисиз қирқ саккиз 
соатдан ортиқ муддат ушлаб турили-
ши мумкин эмас. Шахс ушлаб турилган 
пайтдан эътиборан қирқ саккиз соат 
ўтгунига қадар судга ушлаб туришнинг 
қонунийлиги ва асослилиги тўғриси-
даги масала ҳал қилиш учун олиб бо-
рилиши керак. Агар ушлаб туришнинг 
қонунийлиги ва асослилиги судда ис-
ботланмаса, шахс дарҳол озод қили-
ниши керак”, деган норма белгиланмоқ-
да. Бу қоида, биринчи навбатда, шахсни 
асоссиз ва муддатсиз ҳибсга олишга йўл 
қўймаслик талабини таъминлайди.

Қамоқ эҳтиёт чорасининг судлар томо-
нидан қўлланилиши амалиётига келсак, 
2022 йилда тергов органларидан судлар-
га келиб тушган жами 24 минг 118 илти-
мосномадан 23 минг 503 таси қаноатлан-
тирилган, 485 таси рад этилган, яъни 485 
шахсга нисбатан асоссиз равишда қамоқ 
эҳтиёт чораси қўлланилишининг олди 
олинган.

Мазкур норманинг Конституцияда мус-
таҳкамланиши шахснинг эркин ҳара-
катланишга бўлган ҳуқуқининг қатъий 
кафолати бўлади ва шахс ушлаб ту-
рилган пайтдан эътиборан қирқ сак-
киз соат ўтгунига қадар судга ушлаб 
туришнинг қонунийлиги ва асослили-
ги тўғрисидаги масалани ҳал қилиш 
учун олиб бориш кераклигини қатъий 
белгилайди, агар суд томонидан шахсни 
ҳибсга олиш ёки унга нисбатан бошқача 
турдаги озодликни чеклашга оид қарор 
қабул қилинмаса, шахс дарҳол озод қили-
ниши зарурлигини англатади. Энг муҳи-
ми, ушбу норма инсоннинг фундаментал 
ҳуқуқлари суд орқали ҳимоя қилиниши ва 
шахс эркинлиги ҳамда дахлсизлик ҳуқу-
қининг конституциявий кафолати сифа-
тида хизмат қилади.

Бундан ташқари, янги таҳрирдаги 
Конституция суд ва ҳуқуқни муҳофаза қи-
лувчи органлар фаолиятини фуқаролар-
ни жазоловчи ёндашувдан инсон ҳуқуқ-
ларини ҳурмат қилувчи ва ҳимояловчи, 
поймол қилинган ҳуқуқларни тикловчи, 
рағбатлантирувчи ёндашувга ўзгартир-
моқда.

Шахсни биринчи марта ушлаш чоғида 
унга тушунарли тилда ҳуқуқлари ва уш-
лаб турилиши асослари тушунтирилиши 
шартлиги, айбланувчи ва судланувчи-
ларга ўзига қарши кўрсатма бермаслик 
(халқаро эътироф этилган “Миранда 
қоидаси”), сукут сақлаш ҳуқуқи берил-
моқда. 

Айнан процессуал ушлаш вақтида ин-
сон оғир руҳий ҳолатга тушади ва ҳуқуқий 
ёрдамга муҳтож бўлади. Чунки у бундай 
оғир вазиятда жиноятда айбдор ёки айб-
сизлигини исботлаш мажбурияти ўзига 
эмас, аксинча, тўлиқ тергов органларига 
юклатилганини англай олмайди. Тергов 
органлари томонидан кимдир қўлга олин-
ганида, у нима учун ушлангани айтилмас-
лигидан шикоятлар кўп. Натижада фуқа-
ролар ҳуқуқлари қўлга олинган вақтнинг 
ўзидаёқ хавф остида қолади. Афсуски, 
фуқаролар ўз ҳуқуқларини яхши бил-
магани ва ҳеч ким уларга буни аниқ ва 
батафсил тушунтирмагани учун тергов 
жараёнида қонунга зид ҳолатлар куза-
тилади. Бу салбий ҳолатларнинг олдини 
олиш мақсадида ривожланган давлатлар 
Конституция ва қонунларида акс этган 
“Миранда қоидаси” Ўзбекистон Конститу-
циясига ҳам киритилмоқда.

“Миранда қоидаси”га биноан, ушлан-
ган шахс сукут сақлаш, сўроқ жараёнида 
адвокати иштирокини талаб қилиш ва 
бошқа ҳуқуқларга эгалиги содда тилда 
шахсга илк сониялардаёқ тушунтирила-
ди. Яъни янги таҳрирдаги Конституцияда 
жиноий таъқибга олинган шахсларни дав-
лат органлари ҳамда мансабдор шахслар 
ўзбошимчалигидан ҳимоялашнинг деяр-
ли барча усуллари акс этмоқда.

Ҳар кимнинг ёзишмалари, телефон 
орқали сўзлашувлари, почта, электрон 
ва бошқа хабарлари сир сақланиш ҳу-
қуқига эгалиги белгиланмоқда. Бундай 
ҳуқуқларнинг чекланишига ёки уй-жойда 
тинтув ўтказишга фақат қонунга мувофиқ 
ва суднинг қарорига асосан йўл қўйилиши 
мустаҳкамланмоқда.

Ҳар ким ўз ҳуқуқ ва эркинликларини 
қонунда тақиқланмаган барча усуллар 
билан ҳимоя қилишга ҳақлилиги белги-
лан япти. Ушбу қоиданинг мазмун-моҳия-
ти шундаки, фуқаролар ўз бузилган ҳуқуқ 
ва эркинликларини, ўзгалар ҳуқуқларини 
бузмаган ҳолда, мустақил ҳимоя қилиш 
ҳуқуқига эга. Ягона шарт — фуқаролар 
томонидан ўзини ҳимоя қилишда қўлла-
ниладиган усуллар ёки чораларнинг қо-
нунчилик ҳужжатларида тақиқланмаган 
бўлиши.

Конституциявий ҳуқуқ ва эркинлик-
лар доираси кенгаймоқда. Ҳар кимга 
бузилган ҳуқуқ ва эркинликларини тик-
лаш учун унинг иши қонунда белгиланган 
муддатларда ваколатли, мустақил ҳамда 
холис суд томонидан кўриб чиқилиши ҳу-
қуқи кафолатланяпти. 

Шу билан бирга, биринчи маротаба 
ҳар ким Ўзбекистон Республикаси қо-
нунчилигига ва халқаро шартномаларга 
мувофиқ, агар давлатнинг ҳуқуқий ҳи-
мояга доир барча ички воситаларидан 
фойдаланиб бўлинган бўлса, инсоннинг 
ҳуқуқ ва эркинликларини ҳимоя қилувчи 
халқаро органларга мурожаат этишга 
ҳақли экани белгиланиб, инсон ҳуқуқ-
ларини ҳимоя қилиш борасида мутлақо 
янгича ёндашув — халқаро ҳуқуқий инс-
титутларга мурожаат қилиш имконияти 
яратилмоқда. Бу фуқароларнинг ҳуқуқ ва 
эркинликлари ҳимояси нафақат миллий 
қонунчиликда белгиланган нормалар, 
балки халқаро ҳуқуқ асосида ҳам ҳимоя-
ланишини таъминлайди.

Булардан ташқари, ҳар ким давлат 
органларининг ёхуд улар мансабдор 
шахсларининг қонунга хилоф қарорлари, 
ҳаракати ёки ҳаракатсизлиги туфайли 
етказилган зарарнинг ўрни давлат томо-
нидан қопланиши ҳуқуқига эгалиги қайд 
этилмоқда. 

Янги таҳрирдаги Конституцияда айб-
дорликка оид барча шубҳалар, агар 
уларни бартараф этиш имконияти туга-
ган бўлса, гумон қилинувчи, айбланувчи, 
судланувчи ёки маҳкумнинг фойдасига 
ҳал қилиниши кераклиги қайд этилмоқда. 
Мазкур норма тўғридан-тўғри амал қилув-
чи қоида бўлиб, тергов ва суд жараёнида 
фақат ишончли ва қонуний далиллар-
дан фойдаланишни таъминлайди ҳамда 
шахсни асоссиз равишда жавобгарликка 
тортилишдан ҳимоя қилади.

Гумон қилинувчи, айбланувчи ёки суд-
ланувчи айбсизлигини исботлашга, ҳеч 
ким ўзига ва яқин қариндошларига қар-
ши гувоҳлик беришга мажбур эмаслиги 
белгиланмоқда. Бу қоидаларнинг Консти-
туцияда белгиланиши жиноий таъқиб ос-
тидаги ҳар қандай шахсга ёки унинг яқин 
қариндошларига руҳий босим ва турли 
таҳдидлар ўтказиш, шаъни ва қадр-қим-
матини камситиш каби бошқа ноқонуний 
усуллар қўлланишининг олдини олишга 
хизмат қилади.

Мазкур янги қоиданинг аҳамияти ни-
мада? Бу норма айбсизлик презумпцияси 
принципининг муҳим кафолатидир. Конс-
титуцияга киритилаётган мазкур инсон-
парвар қоидага кўра, жиноят иши бўйича 
ҳар қандай далилларга нисбатан шубҳа 
пайдо бўлса, бундай шубҳалар гумон 

 қилинувчи, айбланувчи ёки судланувчи-
нинг фойдасига ҳал қилиниши зарур.

Нима учун шахс ҳуқуқининг бундай 
кафолати муҳим? Шахсни айбдорлиги-
га оид ҳар қандай шубҳаларга таяниб, 
айблаш учун етарли бўлмаган далиллар 
асосида жавобгарликка тортиш мумкин 
эмас. Борди-ю, терговда айб эълон қи-
линса ҳам бундай вазиятда судда айбини 
тасдиқловчи далиллар етарли эмаслиги 
туфайли унга нисбатан оқлов ҳукми чи-
қарилади. Яъни “Исботланмаган айб — 
исботланган айбсизликка тенг”, деган 
халқаро стандарт амал қилади. Айтиш 
мумкинки, мамлакатимиз судлари томо-
нидан сўнгги 6 йилда 4700 дан ортиқ 
фуқаро оқланган. 

Конституцияга киритилаётган мазкур 
норма суриштирув, тергов ва суд жараё-
нида фақат ишончли ва қонуний далил-
лардан фойдаланишни таъминлайди, 
натижада шахсни асоссиз равишда жа-
вобгарликка тортишнинг олдини олишга 
хизмат қилади.

Яна бир муҳим норма — агар шахс 
ўз айбини тан олгани унга қарши ягона 
далил бўлса, у айбдор деб топилиши 
ёки жазога тортилиши мумкин эмас-
лиги кафолатланмоқда. Бу ҳол жиноят 
бўйича ҳақиқатни аниқлаш, шунингдек, 
айбсиз инсонлар жавобгарликка торти-
лишининг олдини олишга, айни пайтда, 
жиноят содир этган ҳақиқий айбдор шахс 
ёки шахсларни аниқлашга хизмат қилади.

Озодликдан маҳрум этилган шахслар 
ўзига нисбатан инсоний муомалада бўли-
ниши ҳамда инсон шахсига хос шаъни ва 
қадр-қиммати ҳурмат қилиниши ҳуқуқига 
эгалиги ҳам тарихда илк бор конститу-
циявий даражада мустаҳкамланмоқда. 
Қолаверса, шахснинг судланганлиги 
ва бундан келиб чиқадиган ҳуқуқий 
оқибатлар унинг қариндошлари ҳу-
қуқларини чеклаш учун асос бўлиши 
мумкин эмаслиги белгиланяптики, бу-
ларнинг ҳаммаси мустабид тузумдан қол-
ган иллатга, қанча ёшларимизни ўз орзу-
умидларидан воз кечишга мажбур қилган 
ноинсоний тақиқларга чек қўяди.

Конституцияда ҳар ким ўз шахсига 
доир маълумотларнинг ҳимоя қилиниши 
ҳуқуқига, шунингдек, нотўғри маълумот-
лар тузатилишини, ўзи тўғрисида қонунга 
хилоф йўл билан тўпланган ёки ҳуқуқий 
асосларга эга бўлмай қолган маълумот-
лар йўқ қилинишини талаб қилиш ҳуқуқи-
га эга экани мустаҳкамланмоқда.

Янги таҳрирдаги Конституцияда аҳо-
лимиз кутаётган янгиликлардан яна 
бири — хусусий мулк дахлсизлиги, 
мулкдорларнинг ҳуқуқ ва қонуний 
манфаатлари ҳимояси кучайтири-

лаётгани. Мамлакатимизда барча мулк 
шаклларининг тенг ҳуқуқлилиги ва ҳу-
қуқий жиҳатдан ҳимоя қилиниши қатъий 
белгиланиб, давлат қулай инвестиция-
вий ва ишбилармонлик муҳитини таъ-
минлаши бўйича қоида мустаҳкамлан-
моқда. Мазкур норма иқтисодиётга 
тўғридан-тўғри инвестиция жалб этишни 
рағбатлантириш, инвесторлар ишончи-
ни ошириш, тадбиркорлар ҳуқуқлари ва 
қонуний манфаатларини ишончли ҳимоя 
қилишни таъминлайди.

Конституцияда илк маротаба ер 
хусусий мулк бўлиши мумкинлиги 
назарда тутилмоқда. Ушбу норма ҳа-
қиқий инқилобий янгиликлардан бири 
сифатида мулкчилик муносабатларида-
ги бўшлиқни тўлдирди. Шу билан бирга, 
ҳеч ким суднинг қарорисиз ва қонунга 
зид тарзда уй-жойидан маҳрум этилиши 
мумкин эмаслиги, уй-жойидан маҳрум 
этилган мулкдорга уй-жойнинг ҳамда у 
кўрган зарарнинг ўрни қонунда назарда 
тутилган ҳолларда ва тартибда олдин-
дан ҳамда тенг қийматда қопланиши 
белгиланяпти.

Мазкур норманинг Конституцияга кири-
тилиши бир неча йиллардан буён жамия-
тимиздаги долзарб муаммолардан бирига 
айланган “снос” масаласига нисбатан 
халқпарвар, мулкдор тарафга оқилона 
ечим бўлади. Ҳақиқатан, барча демокра-
тик ҳуқуқий давлатда мулк ҳуқуқи, айниқ-
са, шахс яшаб турган уй-жойга нисбатан 
мулк ҳуқуқи муқаддас ҳуқуқ ҳисобланади 
ва мутлақ ҳимоя қилинади. 

Бунда уй-жой мулкдорларига нисба-
тан 2 турдаги муҳим конституциявий ка-
фолат белгиланмоқда: суд кафолати 
ва уй-жойдан маҳрум этилганда ком-
пенсация олиш кафолати. Суд кафо-
лати уй-жойга нисбатан мулк ҳуқуқи суд 
қарорисиз маҳрум этилишига йўл қўйил-
маслигини англатади. Ушбу кафолат уй-
жойга нисбатан мулк ҳуқуқи мулкдорнинг 
эрк-хоҳишидан қатъи назар, мажбурий 
тарзда бекор бўлаётганда қўлланилиши 
назарда тутилган. Суд томонидан мулк 
ҳуқуқи бекор бўлишига сабаб бўлувчи 
ҳолатлар амалдаги қонун ҳужжатлари 
асосида объектив тарзда кўриб чиқила-
ди. Албатта, мазкур тартиб мулкдор ҳар 

қандай ҳолатда асоссиз равишда мулк 
ҳуқуқидан маҳрум этилмаслигини кафо-
латлайди.

Иккинчи кафолат мулкдорнинг иқти-
содий манфаатлари ҳимоясига йўналти-
рилгани билан эътиборга молик. Мазкур 

норма қонунда белгиланган ҳолларда 
ва тартибда уй-жойидан маҳрум этилган 
мулкдор шу уй-жой ва етказилган зарар 
учун тенг қийматда компенсация олиши-
ни кафолатлайди. 

Конституциядаги муҳим жиҳатлардан 
яна бири суд ҳокимияти билан боғлиқ 
янгиликлардир. Одил судловга эришиш-
ни кенгайтириш мақсадида шахсларга 
суд томонидан қўлланилган қонуннинг 
Конституцияга мувофиқлигини текшириш 
ҳақидаги шикоят билан Конституция-
вий судга мурожаат этиш ҳуқуқи мустаҳ-
камланмоқда. Мазкур норма билан агар 
бирор фуқаро ёки юридик шахснинг фик-
рича, уларнинг иши маъмурий, жиноий, 
иқтисодий ёки фуқаролик судларда кў-
рилиб, ишни судда кўришда, биринчи-
дан, уларнинг конституциявий ҳуқуқ ва 
эркинликларини бузаётган бўлса, иккин-
чидан, Конституцияга мувофиқ келмаса, 
учинчидан, судда кўрилиши тугалланган 
муайян ишда қўлланилган бўлса, тўр-
тинчидан, судда ҳимоя қилишнинг бар-
ча бошқа воситаларидан фойдаланган 
бўлса, қўлланилган амалдаги қонуннинг 

Конституцияга мувофиқлигини текшириш 
тўғрисида шикоят билан Конституциявий 
судга мурожаат қилиш имконияти ярати-
лади. 

“Суд ҳокимияти” бобида акс эттирил-
ган ўзгартиришлар суд ҳокимияти муста-
қиллигини самарали таъминлаш, судь-
ялар корпусини шакллантириш, одил 
судлов самарадорлигини оширишга 
асосланган бўлиб, бунинг туб моҳиятида 
“Инсон қадри учун” ғояси асосида чина-
кам адолатли суд тизимини шаклланти-
риш ётади.

Киритилаётган ўзгартиришларга 
кўра, Ўзбекистон Республикасида одил 
судлов фақат суд томонидан амалга 
оширилиши Конституция даражасида 
мустаҳкамланмоқда. 

Ўтган даврда суд-ҳуқуқ соҳасидаги 
ислоҳотлар натижасида суд тизимида 
ташкилий-тузилмавий ўзгаришлар юз 
берди. Ҳар бир ислоҳотдан келиб чиқиб, 
Конституцияга ҳам тегишли тузатишлар 
киритилиши талаб этилди. Ҳозирги ло-
йиҳада Ўзбекистонда суд тизими ва суд-
лар фаолиятининг тартиби қонун билан 

белгиланиши назарда тутилиб, унда суд 
тизимидаги судлар номма-ном келтириб 
ўтилмаган.

Бу, ўз навбатида, кейинги даврлар учун 
ислоҳотларда суд тизимининг ташкилий-
тузилмавий ўзгаришлари қамраб олинган 
тақдирда Конституцияга яна қўшимчалар 
киритишни талаб этмайди, унинг норма-
лари барқарорлигини таъминлашга хиз-
мат қилади.

Эътибор тортадиган жиҳатлардан яна 
бири — энг юқори раҳбар судьялик лаво-
зимларида бўлиш муддати қатъий белги-
ланмоқда. Энди айни бир шахс Ўзбекис-
тон Республикаси Олий суди ва Судьялар 
олий кенгаши раиси ва унинг ўринбосари 
этиб сурункасига икки муддатдан ортиқ 
сайланиши мумкин бўлмайди. Шу билан 
бирга, Конституциявий суд судьялари 
қайта сайланиш ҳуқуқисиз 10 йиллик муд-
датга сайланиши ҳамда Конституциявий 
суд раиси ва ўринбосарининг ваколат 
муддати 5 йил экани ҳақидаги қоида ўз 
аксини топмоқда.

Конституция лойиҳасида Судьялар 
олий кенгаши билан боғлиқ қўшимчалар 
ҳам назарда тутилмоқда. Унинг мақоми 
аниқлаштирилиб, Судьялар олий кенга-
ши судьялар ҳамжамиятининг мустақил 
органи сифатида суд ҳокимияти мус-
тақиллиги конституциявий принципига 
риоя этилишини таъминлаш билан бир-
га, судьялар корпусини шакллантиришга 
ҳам масъул экани кўзда тутилмоқда. Бун-
дан ташқари, суд ҳокимиятининг чинакам 
мустақиллигини таъминлаш мақсадида 
Судьялар олий кенгашининг барча аъзо-
ларини Сенат томонидан сайлаш тизими 
киритилмоқда.Судьялар олий кенгаши 
раиси ва унинг ўринбосари Президент 
тақдимига биноан Олий Мажлис Сенати 
томонидан беш йиллик муддатга сайла-
ниши белгиланмоқда.

Суд ҳокимиятининг мустақил иш юри-
тиши — демократик ҳуқуқий давлат ва 
эркин фуқаролик жамиятини барпо этиш-
нинг ягона йўли. Шу сабабли Асосий қо-
нуннинг янги таҳририда судьялар мус-
тақиллиги кафолатларига алоҳида урғу 
берилган. Жумладан, судьялар фақат-
гина қонунга эмас, балки Конституцияга 
бўйсуниши ҳам тўғридан-тўғри белгилан-
моқда. 

Шу ўринда судьялар муайян ишлар 
бўйича ҳисобдор бўлмаслиги каби нор-
манинг акс эттирилиши унинг мустақил-
лигини янада кучайтиради. Давлат судья 

ва унинг оила аъзолари хавфсизлигини 
таъминлашга масъул экани белгилани-
ши эса унинг дахлсизлиги кафолатла-
рини мустаҳкамлаш билан бирга, фу-
қароларнинг одил судловга ишончини 
орттиради.

Конституцияга суд ҳокимиятининг 
молиявий мустақиллигини таъминлаш-
га оид алоҳида модда киритилаётгани 
судлар мустақиллиги кафолатларини 
кучайтиришга хизмат қилади. Бундай ка-
фолатни давлат ўз зиммасига олган ҳол-
да Конституция лойиҳасида судларнинг 
фаолиятини молиялаштириш фақат дав-
лат бюджетидан бўлиши ҳамда у одил 
судловни тўлиқ ва мустақил амалга оши-
риш имкониятини таъминлаши кераклиги 
кўзда тутилмоқда. Бу норма судлар томо-
нидан одил судловни адолатли, қонуний 
амалга оширишнинг асосий кафолатла-
ридан бири ҳисобланади.

Ушбу кафолатлар суд ҳокимияти учун 
бугунги кун ривожланиш даврида жуда 
муҳим саналади ва бундай ташаббуслар 
мамлакатнинг халқаро нуфузини ва халқ-
нинг судларга ишончини мустаҳкамлашга 
хизмат қилади.

Конституциявий қонун лойиҳасида 
бошқа идоралар билан бир қаторда Олий 
судга ҳам масъулиятли вазифалар юк-
латилмоқда. Бунда Олий суд томонидан 
одил судловни амалга оширишда судлар 
томонидан конституциявий нормалар 
тўғри ва бир хилда қўлланилишини таъ-
минлаш мақсадида Олий суд пленуми-
нинг барча инстанция судлари томонидан 
ишларни кўриб чиқишнинг Ўзбекистон 
Республикаси Конституцияси нормала-
рини тўғридан-тўғри амал қилувчи ҳуж-
жат сифатида қўллаш юзасидан ягона 
суд амалиёти тўғрисидаги қарори қабул 
қилиниши назарда тутилмоқда.

Конституцияга адвокатура бўйича 
алоҳида боб киритилаётгани инсон ҳу-
қуқларини ҳимоя қилиш соҳасида муҳим 
институт бўлган адвокатуранинг конститу-
циявий мақомини тубдан оширмоқда. Ҳар 
бир шахс жиноят процессининг ҳар қандай 
босқичида, шахс ушланганида эса унинг 
ҳаракатланиш эркинлиги ҳуқуқи амалда 
чекланган пайтдан эътиборан ўз танлови-
га кўра адвокат ёрдамидан фойдаланиш 
ҳуқуқига эгалиги кафолатланмоқда. 

Таҳлилларга кўра, 2023 йил 1 январь 
ҳолатида Ўзбекистонда 4577 нафар ад-
вокат фаолият кўрсатмоқда. Бу эса ўр-
тача 7865 кишига битта адвокат тўғри 
келишини англатади. Ушбу кўрсаткич Ис-
роилда 136, АҚШда 260, Германияда 500, 
Қозоғистонда 3932 кишига тенг.

Аслида, қандай бўлиши керак?! Та-
биийки, адвокатсиз одил суд амалга 
ошмайди. Тарафлар процессуал жи-
ҳатдан мақоми тенг бўлгандагина тор-
тишув вужудга келади. Шу боис, суд 
процессида адвокатнинг мавқеи проку-
рор билан тенг бўлиши лозим. Энг му-
ҳими, прокуратура ва судга оид консти-
туциявий нормалар алоҳида бобда акс 
этганидек, энди адвокатурага бағиш-
ланган янги боб киритилмоқда. Тари-
хий аҳамиятга эга ушбу воқелик жиноят 
ёки фуқаролик процессларида торти-
шув тамойилининг мустаҳкам консти-
туциявий асосини яратмоқда.

Умуман олганда, адвокатурага бағиш-
ланган янги бобнинг Конституцияда акс 
этиши фуқароларнинг одил судловга эри-
шиш даражаси янада ошишига, малака-
ли юридик ёрдам олиш кафолати кучайи-
шига, пировардида, ҳар бир фуқаронинг 
ҳуқуқ ва эркинликлари самарали ҳимоя-
ланишига хизмат қилади.

Шундай экан, янги таҳрирдаги Консти-
туция ҳақиқатан халқ Конституцияси бўл-
моқда. Чунки у оддий ва ҳаётий, исбот 
талаб этмайдиган ҳақиқатни ўзида акс 
эттиради, шу билан халқимиз истагига 
ва хорижий давлатлар тажрибасига тўла 
мос келади. 

Янги таҳрирдаги Конституция Янги 
Ўзбекистонимизнинг бугунги ҳаёти ва 
эртанги тақдири, суд-ҳуқуқ ислоҳотлари 
изчил амалга оширилиши ва инсон ҳу-
қуқлари мустаҳкам кафолатланиши учун 
хизмат қилади.

Сўнгги йилларда юртимиз-
да аҳолини уй-жой билан таъ-
минлаш, қурилишлар кўламини 
кенгайтириш бирламчи вазифа-
лардан бўлиб тургани боиси ҳам 
шунда. Ҳар бир фуқаро ўз уйига 
эга бўлсин, деган мақсадда арзон 
уй-жойлар қуриш жадаллашди, 
соҳага янги архитектура ва тех-
ник ечимларни жорий этиш орқа-
ли одамларнинг маиший турмуш 
шароитларини яхшилаш бораси-
да катта ишлар амалга оширил-
моқда. Бу борада қатор фармон 
ва қарорлар қабул қилиниб, уй-
жой шароитларини яхшилашга 
муҳтож бўлганларга ипотека кре-
дити бўйича дастлабки бадал ёки 
фоизларнинг бир қисмини қоплаш 
учун давлат бюджети маблағлари 
ҳисобидан субсидиялар тўлаш 
тизими йўлга қўйилди.

Агар рақамларга қарайдиган 
бўлсак, биргина 2020-2022 йил-
лар давомида жами 27 минг 800 
фуқарога бошланғич бадалнинг 
бир қисмини қоплаш учун 795,6 
миллиард сўм, 38 минг 811 юртдо-
шимизга эса фоиз тўловларининг 
бир қисмини қоплаш учун 429,4 
миллиард сўм субсидия ажратил-
ганини кўрамиз. Шунинг ортидан 
кўп йиллардан буён ижарама-
ижара яшаб, уй-жой олиш илин-
жида юрган бир неча ўн минглаб 
одамнинг орзу-истаклари рўёбга 
чиқди.

Қурилишлар кўлами ҳам та-
лабга яраша кенгайиб боряпти. 
Охирги олти йилда қарийб 300 
мингта ёки аввалги йиллардаги-
га нисбатан 10 баробар кўп уй-
жой қурилди. Албатта, бу жуда 
катта рақам. Аммо шу йиллар 
давомида мамлакатимиз аҳоли-
си 5 миллион 500 минг нафарга 
кўпайиб, 36 миллиондан ошгани 
бу йўналишдаги ишларни давом 
эттириш зарурлигини кўрсатмоқ-
да. Қолаверса, уй-жойга юқори 
талаб нархлар кўтарилишига 
ҳам таъсир қиляпти. Натижада 
нафақат биринчи тўлов, балки 
олинадиган кредит миқдори ҳам 
ортмоқда.

Давлатимиз раҳбари раислиги-
да жорий йил 5 апрель куни янги 
уй-жойлар қурилиши ва 2023 йил-
ги ипотека дастури бўйича усту-
вор вазифалар муҳокамаси юза-
сидан ўтказилган видеоселектор 
йиғилишида шундай муаммолар 
таҳлил қилиниб, узоқ муддатга 
мўлжалланган аниқ, мақсадли ва-
зифалар белгилаб берилди.

Йиғилишда Янги Ўзбекистон 
массивларини қуриш дастури му-
ҳокама қилинар экан, Андижон ва 
Хоразмда ер тўғри танлангани, 
инфратузилма яратилгани нати-
жасида қурилиш жадал кетаёт-
гани айтилди. Бироқ қолган ви-
лоятларда натижалар яхши эмас, 
ишлар кечикмоқда. Шу сабабли 
Бухоро, Қашқадарё, Навоий, На-
манган, Самарқанд, Сурхондарё, 
Сирдарё, Фарғона ва Тошкент 
вилоятлари ҳокимларининг қу-
рилиш бўйича ўринбосарларига 
нисбатан интизомий чора кўрил-
ди. Мутасаддиларга инфрату-

зилма, қурилиш ва сотув билан 
боғлиқ масалаларни ҳал қилишга 
оид топшириқлар берилди.

Бу йил мамлакатимизда уй-
жой қуриш ҳажмини 1,5 баробар 
ошириб, 90 мингга етказиш режа-
лаштирилган. Бу лойиҳалар ҳар 
бир вилоят иқтисодий кўрсаткич-
лари ўсишига катта туртки бера-
ди. Шу боис, аҳоли ва қурувчилар 
учун 4 та йўналишда енгиллик ва 
имкониятлар белгилангани ҳам 
асосий мақсад аҳолини арзон ва 
сифатли уй-жой билан таъмин-
лаш эканидан далолат беради. 

Юртдошларимиздан уй-жой 
масаласига оид кўплаб муро-
жаатлар келади. Уларни ўрганиш 
асносида ўртача ойликка ишлай-
диган фуқароларнинг уй олиш 
учун бошланғич тўловни тўлаш-
га имконияти йўқлиги ёки ипоте-
ка кредитини тўлаш учун маоши 
етмаслиги маълум бўлади. Бу 
эса аҳолини, айниқса, эҳтиёж-
манд қатлам вакилларини турар 
жой билан таъминлашда мавжуд 
имкониятларга таяниб, оқилона 
ёндашув асосида аниқ манзил-
ли ишлар олиб боришни тақозо 
этади. 

Йиғилишда ушбу масаланинг 
ҳам аниқ ечими кўрсатилди. Яъни 
энди кўпроқ аҳолини қамраб 
олиш мақсадида расмий даро-
мади етарли бўлмаган талабгор-
ларга ҳам ипотека кредити олиш 
имкони яратилади. Уларнинг тў-
лов қобилиятини аниқлашда банк 
картасидаги айланма, ижара, 
коммунал ва бошқа харажатлар-
га тўланган пуллари ҳам ҳисобга 
олинади. Ортиқча эътирофлар-
сиз айтганда ҳам бу жуда катта 
имконият эканини англаш қийин 
эмас. 

Уй-жой нархлари масаласи 
бугунги кунда долзарб. Унинг 
ечими қурилиш таннархини па-
сайтириш кераклигига бориб 
тақалади. Бунинг учун ёғоч, фа-
нера, ёғочли опалубка ва ойна-
ни импорт қилишда 2025 йилга 
қадар божхона божи бекор қили-
надиган бўлди. Юқори маркали 
цемент бўйича божхона божи 
имтиёзи яна 1 йилга узайтири-
лади. Шуларнинг ҳисобига уй-
жой қуриш таннархи 5 фоизгача 
пасаяди. 

Сир эмаски, бугун кўп жой-
лардаги қурилишлар уларнинг 
инфратузилмаси қувватига мута-
носиб эмас. Хусусан, Тошкент ша-
ҳар аҳолиси ҳар йили 100 мингга 
кўпаймоқда, йилига қўшимча 20 
минг хонадонга эҳтиёж бор. Ша-
ҳар оқова сув иншоотлари қувва-
тидан анча ортиқ юклама билан 
ишлаяпти. Бу эса энди сув, оқова, 
электр, газ, йўл инфратузилмаси-
ни яхшилашга инвестор-девело-
перларни жалб қилиш зарурати 
борлигини кўрсатади.

Умуман, давлатимиз раҳбари 
бошчилигида ушбу йўналишдаги 
муаммоларнинг самарали ечи-
мини топиш, аҳолига арзон ва 
сифатли уй-жой топшириш мақ-
садларига катта маблағлар ажра-
тилмоқда.

Ташкилот экспертлари глобал меҳнат 
бозори айни кезда ҳам пандемиядан ол-
динги кўрсаткичларга эришмагани ҳолда, 
2022 йил охирига келиб, дунё бўйича иш-
сизлар умумий сони 205 миллиондан ош-
ганини қайд этади. Пандемиядан аввал 
жаҳонда тахминан 187 миллион ишсиз 
бўлса, бу миқдор ўтган давр мобайнида 18 
миллион кишига кўпайган. Бу йилги прог-
нозларга кўра, дунёда ишсизлар сони 3 
миллионга ошиб, 208,2 миллион кишига, 
2024 йилда эса 210,9 миллион кишига ети-
ши кутилмоқда.

Таҳлилларга қараганда, АҚШда иш 
билан банд жами аҳолининг 30 фоизини 
ўзини ўзи банд қилганлар ташкил этади. 
Улар кўпроқ қишлоқ хўжалиги, қурилиш, 
хизмат кўрсатиш соҳаларида ишлайди ва 
Self-employment tax — ўзини ўзи банд 
қилиш солиғини тўлайди. Унинг 
15,3 фоизи ижтимоий, қарийб 2 
фоизи эса тиббий суғуртага 
ўтказилади. 

Буюк Британияда шу тои-
фада ишлаётганлар ўз фао-
лиятини якка ҳолда, ше-
риклик асосида ёки МЧЖ 
кўринишида юритиши 
мумкин. Жисмоний 
имконияти чекланган 
кишилар орасида бун-
дай йўналишдаги касб эга-
лари 20 фоиздан ортади.

Ривожланаётган давлатларда 
ўзини ўзи банд қилиш аҳолининг 
катта қисми учун даромад топиш ва 
ўз фаолиятини қонунийлаштириш 
бўйича энг ишончли йўл саналади. 
Масалан, ҳозирги кунда Ҳиндистонда 
аҳолининг 75, Бангладешда 70, Кенияда 60 
фоизига бу йўналиш нафақат кунлик даро-
мад манбаи, балки давлат томонидан ҳи-
мояга эга бўлиш учун заруратга айланган.

BCG компанияси маълумотларига қара-
ганда, Бразилия, Индонезия, Хитой каби 
мамлакатлардаги рақамли платформа ор-
қали иш изловчи аҳолининг 55 фоизини 
“кўк ёқалилар” (ҳайдовчи, курьер, фаррош 
сингари касб эгалари) ва “кулранг ёқали-
лар” (компьютер хизмати, репетитор, фит-
нес мураббий, ҳамшира, энагалар) ташкил 
этади.  

Ушбу тизим Президентимизнинг 2020 
йил 8 июндаги “Тадбиркорлик фаолияти ва 
ўзини ўзи банд қилишни давлат томонидан 
тартибга солишни соддалаштириш чора-
тадбирлари тўғрисида”ги қарори билан юр-
тимизда ҳам жорий этилди. Унинг асосий 
мақсади аҳолини тадбиркорлик фаолиятига 
янада кенг жалб қилиш ва қонуний меҳнат 
фаолиятини амалга ошириш учун қўшимча 
шарт-шароитлар яратишга қаратилган. Бу 
мақсадга эришиш “ҳеч қаерда ишламайди”, 
“вақтинча ишсиз” каби фуқаролар фаолия-
тига доир маълумотлар ўрнини “ўзини ўзи 
банд қилган шахс” мақомига алмаштириш 
имкониятини юзага келтирди.

Орзуси ушалган таксичилар,
иши янада юришаётган 

касаначилар

Даставвал, ҳунарманд, новвой, темир-
чи, дурадгор, тикувчи, дастурчи, энага, 
ҳамшира, сантехник, сартарош, курьер, ав-
томобиль ювувчи ва яна кўплаб касб эгала-
ри ўзини ўзи банд қилувчилар рўйхатидан 
жой олган эди. Улар сафи тобора кенгайиб 
боряпти ва бугунги кунга келиб, бу соҳада-
ги фаолият тури 102 тага етди.

Бу йўналишда ишлашни энг узоқ кутган 
таксичилардир, десак янглишмаган бўла-
миз. Уларнинг аксарияти илгари Давлат 
солиқ қўмитаси ва Бош прокуратура ҳузу-
ридаги Иқтисодий жиноятларга қарши ку-
рашиш департаменти ходимларидан им-
кон қадар панада бўлишга ҳаракат қилар, 
лўндасини айтганда, қочиб юрарди. 

Тўғри, Президентимизнинг 2021 йил 7 
майдаги “Aвтомобиль транспортида йў-
ловчилар ташиш фаолиятини тартибга 
солишни янада соддалаштириш чора-тад-
бирлари тўғрисида”ги қарорига биноан, 
таксичилик фаолияти билан шуғулланиш 
учун якка тартибдаги тадбиркорга ҳам 
рухсат берилганди. Лекин ЯТТ сифатида 
таксичилик билан шуғулланганда ҳар ой 
қатъий белгиланган даромад солиғи билан 
бирга, базавий ҳисоблаш миқдорининг бир 
баробари — 300 минг сўм солиққа пул тў-
ларди. Бу ҳар ойда 450 минг сўм харажат 
дегани эди. Буни ҳамма киракашнинг ҳам 
ҳамёни кўтаравермасди. 

— Давлатимиз раҳбарининг 2022 йил 
7 июлдаги “Автотранспорт воситаларини 
бошқаришда ва йўналишсиз такси фао-
лиятини амалга оширишда қўшимча қу-
лайликлар яратиш тўғрисида”ги қарорига 
мувофиқ, ўтган йил 1 сентябрдан бошлаб 
ҳайдовчидан ташқари 4 тадан ортиқ бўлма-
ган ўриндиққа эга енгил автомашиналарда 
(“Дамас”лар эмас) йўловчи ташувчилар ҳам 
ўзини ўзи банд қилган шахслар тоифасига 
қўшилди, — дейди Иқтисодиёт ва молия ва-
зирлиги ҳузуридаги Солиқ қўмитаси бошқар-
ма бошлиғи Шуҳрат Исмоилов. —  Амалдаги 

Янгича ёндашувлар

муносабат

ТАННАРХ АРЗОН Б¡ЛСА, 
УЙ-ЖОЙ СОТИБ ОЛИШ 

ОСОНЛАШАДИ

¡ЗИНИ ¡ЗИ БАНД 
£ИЛГАН ШАХС

 қонунчиликка кўра, бу тоифадаги фуқа-
ролар даромад солиғидан озод қилинган. 
Энди таксичилар қатъий белгиланган да-
ромад солиғи тўламайди, фақатгина ижти-

моий солиқни ҳар ойда эмас, бир йилда бир 
марта тўлайди. Бу сумма миқдори 300 минг 
сўмни ташкил этади. Олдин ЯТТ сифатида 
фаолият юритганда ҳар ой тўлаган солиғи-
ни ҳозир ўзини ўзи банд қилган ҳолда бир 
йилда бир маротаба тўлаши мумкин.

Бундан ташқари, тиббий кўрикдан ўтиш 
ҳам ҳар ой эмас, энди бир йилда бир маро-
таба бўлди. Шунингдек, автомобилни ҳам 
аввалгидек ҳар ойда эмас, балки йилда 
бир марта техник кўрикдан ўтказиш етарли 
ҳисобланади. 

Таксичилик фаолияти учун ҳайдовчи 
лицензия варақасига эга бўлиши зарур. Қа-
рор билан лицензия беришда машинанинг 
эксплуатация даврига қўйилган талаб бе-
кор қилинди. Унинг варақаси учун олинади-
ган давлат божи эса йилига базавий ҳисоб-
лаш миқдорининг бир баробари, яъни 300 
минг сўм миқдорида ундирилади.

— Оилавий харажатларим кўплиги са-
бабли машинамда киракашлик қилиб ке-
лардим, — дейди Самарқанд шаҳрида 
яшовчи Толиб Расулов. — Ноқонуний так-
сичилик қилганим учун икки йил ичида 5 
миллион сўмга яқин жарима тўлаганман. 
Ўзини ўзи банд қилиш асосида ишлаш 
менга катта қулайлик бўлди. Бир йилда бир 
марта 300 минг сўм ижтимоий солиқ тўлай-
ман. Бу қимматлик қилмайди. Қолаверса, у 
орқали иш стажига эга бўляпман. 

Касаначилик дейилганда, иш берувчи-
нинг буюртмасига кўра, шартнома асосида 
маҳсулот ишлаб чиқариш, иш бажариш ва 
хизмат кўрсатишни ўзининг уйида таш-
кил қилиш билан боғлиқ фаолият тури ту-
шунилади. Бу жараёнда уларга хомашё, 
материаллар етказиб бериш, тайёр маҳ-
сулотларни олиб кетиш, ҳисоб-китобнинг 
белгиланган вақтда олиб борилиши таъ-
минланишини иш берувчи ўз зиммасига 
олади. Шу боис, ишнинг бундай ташкил эти-
лиши, айниқса, қишлоқ жойларда уй-рўзғор 
ишлари, оилада бола тарбияси билан банд 
бўлган ва қўшимча даромадга муҳтож аёл-
лар, меҳнатга лаёқатли ногиронлиги бўл-
ган шахсларнинг иш билан бандлиги учун 
жуда қулай ҳисобланади.

Президентимизнинг 2022 йил 23 фев-
ралдаги “Касаначиликни янада ривож-
лантиришга оид қўшимча чора-тадбирлар 
тўғрисида”ги қарорига биноан, эндиликда 
қайта ишланган жундан кийимлар ва бошқа 

буюмлар тўқиш, лойдан тандир тайёрлаш, 
майда мунчоқ (бисер) тикишдан тортиб, 
асаларичилик, шунингдек, асалари уяси 
ва рамкаларини ясаш, қўзиқорин териш, 
уни уй шароитида етиштиришу болалар 
ўйинчоғи ишлаб чиқаришгача бўлган 19 та 
касб ўзини ўзи банд қилган шахслар шуғул-
ланиши мумкин бўлган қўшимча фаолият 
(ишлар, хизматлар) турлари рўйхатига ки-
ритилди. Яъни иш берувчиларга ўзини ўзи 
банд қилган шахсларни касаначи сифати-
да товарлар ишлаб чиқариш, ишларни ба-
жариш ва хизматлар кўрсатиш фаолиятига 
жалб қилишга рухсат берилди. Бунда улар-
га касаначилик фаолияти учун назарда ту-
тилган имтиёз ва преференциялар билан 
бирга, ўзини ўзи банд қилган шахслар учун 
белгиланган имтиёз ва преференциялар 
ҳам қўлланилади.

Имтиёз ва имкониятлар

Ўзини ўзи банд қилган шахслар 
махсус мобиль илова ёки солиқ тў-
ловчининг шахсий кабинети орқали 
рўйхатдан ўтиши мумкин. Уларга 
маълумотнома чекланмаган муд-
датга берилади ва уларни рўйхат-
дан ўтказишда ҳақ ундирилмайди. 
Улар ҳисоб сиёсатини юритиши, 
молиявий ва солиқ ҳисоботлари, 
шу жумладан, солиқ деклара-
цияларини тайёрлаши ва тақ-
дим этишлари шарт эмас.

— Ўзини ўзи банд қилиш 
фаолиятидан олинган барча 

даромадлар жисмоний шахслар-
га доир даромад солиғига тортил-

майди, — дейди Шуҳрат Исмоилов. 
— Қанча топса ҳам ўзида қолади. Бир 

йилда бир марта базавий ҳисоблаш миқ-
дорининг 1 баробари — 2023 йилнинг 1 
апрель ҳолатида 300 минг сўм миқдорида 
ижтимоий солиқ тўлашнинг ўзи кифоя қи-
лади. Уни ҳар қандай тўлов тизими орқали 
амалга ошириш мумкин.

Солиқ идораси ходими ўзини ўзи банд 
қилган шахсни рўйхатга олаётганда у ҳақдаги 
маълумотларни ДСҚнинг маълумотлар ба-
засига киритади. Уни Ягона миллий меҳнат 
тизимига (ЯММТ) интеграция қилади, шунинг 
учун иш стажи расман ҳисобланади. Бироқ 
иш стажи ҳисобга олиниши учун ижтимоий 
солиқ тўланиши лозим. Тизим оддий: йил 
учун солиқ тўланса, бир йиллик иш стажи ҳи-
собга олинади.

Ўзини ўзи банд қилганлар учун пенсия 
миқдори якка тартибдаги тадбиркорларники 
каби ҳисобланади. Пенсия ёшига етган вақт-
да зарур иш стажи мавжуд бўлса, пенсия ми-

нимал миқдорда — 565 минг сўм (2021 йил 1 
июль ҳолатига кўра) бўлади.

Ўзини ўзи банд қилувчилар ҳар қандай 
суғурта ва бошқа йиғимларни тўлашдан 
озод қилинган. Улар махсус мобиль ило-
ва орқали буюртмаларни ва кўрсатилган 
хизматлар (товарлар) учун тўловларни қа-
бул қилиш, юридик шахсларга хизматлар 
кўрсатишда (товарларни сотиш) электрон 
ҳисоб-китоб фактураларини тақдим этиши, 
қонун ҳужжатларида белгиланган тартибда 
назорат-касса техникаси ва банк пластик 
карточкалари орқали ҳисоб-китоблар бўйи-
ча тўлов терминалларидан фойдаланиши 
ҳамда тижорат банкларида ҳисобварағи 
очиши мумкин.

Махсус мобиль илова орқали даромад 
ва харажатлар ҳисобини юритаётган ўзини 
ўзи банд қилган шахсларга тижорат банк-
лари томонидан кредит якка тартибдаги 
тадбиркорлар учун белгиланган тартиб 
асосида берилади.

— Этикдўзлик билан шуғулланаман, — 
дейди Тошкент шаҳри Шайхонтоҳур тума-
нида фаолият кўрсатиб келаётган фуқаро 
Аҳмад Толдипов. — Солиқчилар кўмагида 
“Soliq” мобиль иловасидан фойдаланиб, 
ўзини ўзи банд қилган фуқаро сифати-
да рўйхатдан ўтганман. Бунинг афзаллик 
томонлари жуда кўп экан. Ўтган йил учун 
Пенсия жамғармасига 300 минг сўм тўлов 
қилган эдим. Айни пайтда шу йил учун ҳам 
тўловни тўлаб қўйдим. Бу ёқдан пенсия 

кет япти, бошқа томондан хотиржам ишлай-
ман. Ҳаммаси қонуний, мақсадимиз фақат 
ишни сифатли бажариш. Шунда мижоз 
ҳам, даромадимиз ҳам кўпаяди.

Қайд этиш жоиз, ўзини ўзи банд қилган 
шахслар ёлланма ишчиларни жалб қил-
маслиги ҳамда иш берувчига эга бўла ол-
маслиги тўғрисидаги белгиланган талабга 
риоя этиши шарт бўлади.

Агар фрилансер бўлсангиз...

Ахборот технологиялари тараққиёти бу-
гунги меҳнат бозорига ҳам шиддат билан 
таъсир қилмоқда. Қайси соҳада бўлишидан 
қатъи назар, ёшлардан замонавий билим 
ва креативлик, янгича ёндашувлар талаб 
этилади. Бугунги кунда юртимизда ҳам кўп-
лаб ёшлар уйида ўтириб, интернет орқали 
дизайнерлик, таржимонлик, дастурлаш, 
реклама, репетиторлик каби хизматларни 
кўрсатмоқда. Уларни фрилансерлар деб 
аташади. 

Фрилансер бошқа шаҳарда ёки ҳатто 
бошқа мамлакатда истиқомат қилиб, бир 
вақтнинг ўзида мижозлар офисларида ма-
софадан туриб фаолият юритиш имкония-
тига ҳам эга. 

— Амалдаги қонунчиликда мазкур фао-
лият ҳам ўз аксини топган, интернет тар-
моғи орқали хизматлар кўрсатиб, ўзини 
ўзи банд қилган шахсларга қатор ҳуқуқлар 
назарда тутилган, — дейди Олий Мажлис 
Қонунчилик палатаси Меҳнат ва ижтимоий 
масалалар қўмитаси раиси Мавлудахон Хў-
жаева. — Жумладан, энди улар кўрсатилган 
хизматлар учун чет элдаги жисмоний ва 
юридик шахслар — норезидентлардан хо-
рижий вал ютадаги тўловлар Ташқи савдо 
операцияларининг ягона электрон ахборот 
тизимига тегишли маълумотларни кирит-
маган ҳолда, Ўзбекистон Республикасининг 
банкларидаги ҳисобрақамларига қабул қи-
линмоқда. Шунингдек, шартнома тузмасдан, 
келишув тўғрисидаги оммавий таклифни 
(оферта) қабул қилиш ёки электрон ёзиш-
малар алмашиш ёхуд ҳисоб-китоб факту-
раларини (инвойс), шу жумладан, электрон 
шаклда тақдим қилиш йўли билан чет эллик 
жисмоний ва юридик шахсларга хизматлар 
кўрсатиши ва ишларни бажариши мумкин.

Солиқ кодексининг 408-моддасига би-
ноан, меҳнат шартномаси асосида чет 
элда ишлаётган, шунингдек, давлат орган-
лари ва бошқа ташкилотлар томонидан 
чет давлатларда ташкил этилган (очилган) 
савдо уйларида, ваколатхоналарда (шу 
жумладан, юридик шахс ташкил этмасдан), 
ташкилотларда меҳнат қилаётган мамла-
катимиз фуқаролари томонидан йилига 
базавий ҳисоблаш миқдорининг камида 
бир баробари миқдорида ихтиёрий тартиб-
да тўланган ҳисобот даври бир йиллик иш 
стажига ҳисобланади.

Айни чоғда хорижий фуқаролар ҳам 
мамлакатимизда рўйхатдан ўтиб, ўзини 
ўзи банд қилган шахс сифатида фаолият 
юритиши мумкин. Айни кунда жаҳонда 1,57 
миллиард киши қисман ва тўла фрилан-
сер сифатида фаолият юритади. Мазкур 
меҳнат бозори платформасининг умумий 
миқдори 3,39 миллиард долларни ташкил 
этади. Кўрсатилаётган хизматлар орасида 
веб-дизайнга эҳтиёж катта.

Таҳлилларга қараганда, дунёда 70 фоиз 
мутахассис бошқа манбалардан дарома-
ди бўлмаган ҳолда фрилансерлик билан 
шуғулланади. Бу кўрсаткич Европада 77 
фоиз, Марказий Америка ва Яқин Шарқда 
40 фоиздан ортиқни ташкил қилади.

Солиқ қўмитаси маълумотига кўра, 
мамлакатимизда 2023 йил 1 январь ҳо-
латига ўзини ўзи банд қилганлар сони  
1 миллион 604 минг 825 нафарни 
ташкил этиб, бу борада Самарқанд  
(237 минг 404), Тошкент шаҳри (164 минг 
939), Фарғона (150 минг 124), Қашқа дарё 
(133 минг 845) ва Наманган вилояти  
(123 минг 245) етакчилик қилмоқда.

Тармоқлар кесимида олганда:
— қишлоқ хўжалиги йўналиши бўйича 

532 минг 9;
— хизматлар бўйича 454 минг 986;
—  с а н о ат  й ў н а л и ш и  б ў й и ч а  

240 минг 416;
— ижтимоий йўналишлар бўйича  

230 минг 46;
— халқ истеъмоли моллари ишлаб 

чиқариш ва хизматлар кўрсатиш бўйича  
107 минг 507;

— ахборот-коммуникация йўналиши 
бўйича 39 минг 861 нафар шахс ўзини ўзи 
банд қилган.

Агар 2020 йил охирида юртимизда 547,6 
минг киши ўзини ўзи банд қилган шахс си-
фатида фаолият кўрсатган бўлса, қисқа 
вақт мобайнида улар уч баробар кўпайга-
нини кузатиш мумкин. Таҳлиллар кўрсат-
яптики, мутасадди идоралар ҳудудларда, 
айниқса, қишлоқ жойларда аҳоли ўртасида 
тарғибот ва тушунтириш ишларини қан-
ча фаол ҳамда манзилли амалга оширса, 
ўзини ўзи банд қилганлар сафи шунча тез 
кенгайиб бораверади.

Абдурауф ҚОРЖОВОВ, 
иқтисодий шарҳловчи

Бошланиши 1-бетда

Ботирбек ТЎРАЗОДА, 
Олий Мажлис Қонунчилик 

палатаси депутати

даромад соли¢и тºламайди,  
лекин ме³нат стажига эга бºлади

Давлатимиз раҳбари 
раислигида жорий 
йил 5 апрель куни 

янги уй-жойлар қурилиши 
ва 2023 йилги ипотека 
дастури бўйича устувор 
вазифалар муҳокамаси 
юзасидан ўтказилган 
видеоселектор йиғилишида 
шундай муаммолар 

таҳлил қилиниб, узоқ муддатга мўлжалланган аниқ, 
мақсадли вазифалар белгилаб берилди.

Бошланиши 1-бетда



Нигоҳ 2023 йил 7 апрель, 67-сон 5

Жумладан, илгари буйрак етишмов-
чилиги касаллигига чалинган беморлар 
гемодиализ хизматидан фойдаланиш 
учун вилоят марказига бориши керак 
эди. Олис ҳудудлардан қатнаш, узоқ нав-
батлар кўпчиликни ниҳоятда овора қи-
ларди. Айниқса, шошилинч ёрдам зарур 
дамларда шифохонага олиб келинган 
кишиларга шарт-шароит ёки касалликка 
ташхис қўйиш имкони оғир эди. Шу боис, 
беморларни марказга жўнатишга тўғри 

Айни пайтда мамлакатимизда Учин-
чи Ренессанс пойдеворини барпо 
этиш ғояси марказида таълим омили 
турибди. Бу хусусда Президентимиз 
ҳам Мурожаатномада тўхталиб, жум-
ладан, шундай деди: “Бу жараёнда ҳар 
бир ўқувчи ўзининг қобилиятига қараб, 
аниқ йўналишлар бўйича чуқур ўқити-
лади, дунёнинг нуфузли олийгоҳлари-
га кириш имкониятлари кенгаяди. Шу 
боис, 2023 йилдан мактаб таълимини 
халқаро таълим дастурлари асосида 
бутунлай ислоҳ қилишни бошлаймиз. 
Бу ишларни тизимли йўлга қўйиш, янги 
дарсликларни ишлаб чиқиш, илғор 
таълим стандартлари ва методикала-
рини жорий этиш учун алоҳида илмий 
институт ва лабораториялар ташкил 
қилинади”. Демак, миллий ўзлигимиз-
ни англаб, аждодларимизга муносиб 
бўлишни хоҳлаган ёшларга эътибор 
янада кучаяди.

Мурожаатномада таъкидлангани-
дек, “Таълим сифатини ошириш — 
Янги Ўзбекистон тараққиётининг яккаю 
ягона тўғри йўлидир”. Ушбу ҳолатни 
олдиндан тўғри баҳолаб, давлатимиз 
раҳбари ўтган йили тараққиётнинг бир 
қанча муҳим омилларига эътибор қа-
ратиб келди. Жумладан, 2022 йил 6 
июлда Президентимизнинг “2022–2026 
йилларда Ўзбекистон Республикаси-
нинг инновацион ривожланиш стра-
тегиясини тасдиқлаш тўғрисида”ги 
фармони ҳамда “2022–2026 йилларда 
Ўзбекистон Республикасининг инно-
вацион ривожланиш стратегиясини 
амалга ошириш бўйича ташкилий чора-
тадбирлар тўғрисида”ги қарори қабул 
қилинди. Иккала ҳужжатда ҳам мамла-
катимизда инновацион ривожланиш-
ни жадаллаштириш, иқтисодиётнинг 
барча тармоқларига инновациялар 
ва технологияларни кенг татбиқ этиш, 
инсон капиталини, илм-фан ва иннова-
ция соҳаларини ривожлантириш муҳим 
вазифалар сифатида белгиланган эди. 
Айни пайтда уларни амалга ошириш 
учун ишлар қизғин кетмоқда.

Қилинаётган барча ишлардан мақ-
сад дунё тамаддунида ўз ўрнимизга 
эга бўлиш, мамлакатимизни барқарор 
ривожлантириш, рақобатбардошли-
гини ошириш, аҳоли фаровонлиги-
ни таъминлашга қаратилган. Бунинг 
учун Учинчи Ренессанс пойдеворини 
ҳозирдан  шакллантиришга киришиш 
лозим. Бунинг бир қанча йўналишла-
ри мавжуд.

Биринчидан, ижодкор, интеллек-
туал салоҳиятли ёшларни тарбия-
лаш вазифаси турибди. Чунки ижодий 
фикрламайдиган, атрофдаги ҳодиса 
ва жараёнларга баҳо бера олмайди-
ган, улардан тегишли хулоса чиқар-
майдиганлардан катта ишларни кутиб 

Бугуннинг гапи

Учинчи Ренессанс пойдеворини ¿уришга асос бºлади
Марказий Осиё замини буюк алломаларга бешик бўлган. 
Шарқдаги илк уйғониш даври ҳам юртимиз ҳудудидан 
бошланган, десак муболаға бўлмайди. Чунки Биринчи 
Ренессанс пайтида Хоразмдаги Маъмун академиясига асос 
солинган бўлса, Иккинчи Ренессансда Самарқандда Улуғбек, 
Али Қушчи каби алломалар иштирокида коинотни ўрганиш 
мактаблари барпо этилган.

 бўлмайди. Шунинг учун болаларни 
креатив фикрлайдиган қилиб тарбия-
лашга барча куч-имкониятларни йўнал-
тириш мақсадга мувофиқ. Шу маънода, 
бугунги таълим тизимини тубдан тако-
миллаштириш зарурати юзага келди. 

Ҳозир олий таълим муассасаларига 
ўқишга кирган аксарият ўқувчилар бу 
натижага мактабдан ташқари қўшим-
ча ўқиш эвазига эришяпти. 2022 йилги 
тест натижаларига кўра, абитуриент-
ларнинг тенг ярмига яқини қониқарсиз 
балл тўплаганига гувоҳ бўлдик. Демак, 
мактаб таълимини ислоҳ этиш ҳарака-
тини сусайтирмаслик даркор.

Иккинчидан, бугунги тезкор даврда 
мавжуд билимлар тез эскириб қоляпти. 
Шу боис, уни тизимли равишда янги-
лаб бориш учун болаларни қўшимча 
манбалардан, интернетдаги глобал ку-
тубхоналардан фойдаланишга ўргатиш 
мақсадга мувофиқ. Ҳозирги кадрлар 
ҳар қандай вазиятда мавжуд воқеа-ҳо-
дисаларга илмий жиҳатдан баҳо бера 
оладиган бўлиши лозимлигини давр-
нинг ўзи талаб қиляпти. Шундагина 
мутахассисларимиз замон билан ҳам-
нафас, кези келганда рақобатбардош 
бўлади. Аммо йил ўтган сайин муаммо 
кескинлашиб бормоқда. Чунки охирги 
йилларда олий таълимга ўқишга қабул 
қилиш салмоғи 3-4 баробар ошди. На-
тижада давлат олий таълим муассаса-
ларидаги кўплаб малакали педагоглар 
хусусий университетлар ва олийгоҳлар 
филиалига ўтиб кетгани учун билим-
ли мутахассисларга эҳтиёж ошмоқда. 
Олий таълимга зарур бўлган кадрлар 
бирлигини шунчаки ходимлар билан 
эмас, балки энг иқтидорли, билимли, 
маҳоратли педагогларни соҳага жалб 
қилиш орқали тўлдириш лозим. Бунинг 
учун магистратура мутахассисликлари-
га юқори рейтинг балл олган талаба-
ларни жалб қилиш, педагогик фаолият-
га йўналтириш ва тажрибасини ошириб 
бориш мақсадга мувофиқ.

Замонавий педагоглар назария ва 
амалиётни билиши ҳамда ушбу би-
лимни магистрантларга бериши  билан 
бирга нотиқлик санъати, педагогик 
технологияларнинг илғор усулларини 
ўргатишига алоҳида аҳамият қаратиш 
лозим. Шунингдек, уларни талабалар 
руҳиятини ўрганиш билан боғлиқ би-
лим ва кўникмалардан ҳам хабардор 
қилиб бориш мақсадга мувофиқ.

Учинчидан, илғор тафаккурли ёш-
ларнинг камолга етиши 70 фоиз ҳо-
латда ақлли тиббиёт ва оилага боғлиқ. 
Инсоннинг инновация ва янги билим 
яратиш қобилияти юзага чиқишида аж-
дод суриб келаётган геннинг ҳам ўрни 
катта. Бунда болада етти-ўн бобонинг 
интеллектуал салоҳияти намоён бўла-
ди. Масалан, бўри, қуш ва қўй насли-

нинг ўзига хослигидаги фарқни олинг. 
Айтайлик, бўрининг боласи, албатта, 
йиртқичлик, қушнинг жўжаси парвоз қи-
лиш лаёқати билан туғилади. 

Инсонларда ҳам бундай  хусусият-
лар авлоддан-авлодга ўтиб келади. 
Яна яширин очлик (микро ва макроэ-
лементлар, сув ва кислород етиш-
мовчилиги)ни камайтириш, хотирани 
яхшилаш усулларидан фойдаланиш, 
маҳоратли ўқитувчидан билим, тарбия 
олиш ҳам катта аҳамиятга эга. Ушбу 
моделни амалга ошириш учун қайси 
жиҳатларга эътибор бериш кераклиги 
кўриниб турибди.

Тўртинчидан, ёшларнинг илғор 
фикрли ва ижодкор бўлиб улғайиши 
учун ақлли тиббиётни шакллантириб, 
соғлом умрни узайтириш керак бўл-
моқда. Замонавий дунёда инсоннинг 
умри қанча яшагани билан эмас, балки 
соғлом ва самарали яшагани билан ўл-
чанади. Одамнинг ақлий қобилиятини 
ўстириш учун лозим бўлган муолажа 

усуллари ишлаб чиқилиши тиббиёти-
миз олдида турган навбатдаги вазифа-
дир. Жаҳон тиббиёти хотирани, ўйлаш 
тезлигини ва креатив фикрлашни ку-
чайтирадиган муолажаларга эътибор 
қаратмоқда. Тиббиёт тизимини соғлиқ-
ни сақлаш бўлими ва бошқармалари 
юритади. Бироқ тизимга қарашли муас-
сасалар касалликни даволаш билан 
шуғулланмоқда. Илғор тиббиёт ўзининг 
номига муносиб бўлиб, одамларнинг 
соғлиғини сақлаш билан шуғулланиш 
босқичига ўтиши керак. Бунинг учун 
ҳаво, сув мусаффолиги, озиқ-овқат 
хавфсизлигини сақлаш биринчи ўрин-
да туради.

Зотан, давлатимиз раҳбари ҳам 
Мурожаатномада “Соғлом ҳаёт тарзи 
ҳақида олти йилдан бери гапиряпмиз. 
Лекин Соғлиқни сақлаш вазирлиги буни 
ҳали жой-жойига қўя олмаяпти. Соғлом 
овқатланиш рационига доир тавсиялар 
одамларга етказилмаяпти, турли ёшда-
ги кишилар учун жисмоний машқларни 
ўргатиш ишлари йўқ. Аслида, инсон 
саломатлиги, тиббиётнинг замини ҳам 
шулар-ку! Шу боис, “Тўғри овқатланиш 
ва соғлом турмуш тарзи” янги умум-

миллий ҳаракатини маҳалладан бош-
лаймиз. Бу ҳаракатда ёшу қари — бар-
ча юртдошларимиз ўз ўрнини топиши 
керак”, дея беҳуда куюниб гапирмади.

Бешинчидан, ривожланган давлат-
ларда ёшлар хотирасини яхшилаш ва 
соғлом тафаккур тарзига алоҳида аҳа-
мият берилади. Чунки мустаҳкам хоти-
ра туфайли таълим жараёнида олинган 
билим мияда сақланиб қолади. Ундан 
самарали фойдаланиш учун тафаккур-
ни ҳам фаоллаштириш лозим бўлади. 
Кейинги йилларда инсон капитали де-
ган тушунча ҳаётимизга кириб келди. 
Бу капиталнинг кучи инсоннинг хоти-
раси қандайлиги, қай тарзда тафаккур 
қила олиши билан белгиланади. Инсон 
капиталининг қиймати йўқ, аммо унинг 
қиммати бор. Қайси корхона ёки мам-
лакатда ҳақиқий инсон капитали та-
лаб даражасида бўлса, уни рақобатда 
енгиш қийин. Шу жиҳатдан инсон ка-
питали салоҳиятини ошириш Учинчи 
Ренессанс учун ўта муҳим. Бу борада 
давлатимиз раҳбари Мурожаатномада 
ҳам таъкидлади: “Ўқувчиларда эркин ва 
креатив фикрлашни, жамоада ишлаш 
ва мулоқот кўникмаларини шакллан-
тириш зарур. Мана, мактабларимизга 
қандай муҳит кириб келиши керак!”. Кў-
риниб турибдики, таълим тизими ўнгла-
ниш босқичига ўтган, мактабларимизда 
ижодкорлик, креатив фикрлаш учун му-
ҳит юзага келяпти. Бу ҳам Учинчи Ре-
нессанс пойдеворини шакллантириш-
да яхши натижа беради.

Олтинчидан, яширин очликни йў-
қотиш керак. Қорин тўйиб овқатланиш 
ҳали фойдали, соғломлаштирадиган 
овқатланиш дегани эмас. Овқат билан 
организмга тегишли минерал, микроэ-
лемент, витаминлар каби зарур мод-
далар кириши ва тўйиниши лозим. 
Шундагина инсон миясининг фаолияти 
яхшиланади. Қобилиятни ошириш учун 

истеъмол қилинган егулик  қуввати ақ-
лий меҳнатга сарфланиши лозим. Экс-
пертлар бир киши учун ўртача бир ойда 
энг зарур бўлган маҳсулотларни ҳисоб-
лаб чиқди. Унга кўра, бир одам ойига 
10 литр сут, 10 дона қолипли нон, 20 
дона тухум, 1 килограмм пишлоқ, 1,5 
килограмм гуруч, 6 килограмм гўшт, 6 
килограмм мева, 8 килограмм сабзавот 
истеъмол қилади. Буюк Британияда энг 
кам иш ҳақининг 6,5 фоизига юқорида 
саналган маҳсулотларни сотиб олиш 
мумкин. Бу кўрсаткич Ирландияда 7,4 
фоиз, Австралияда 7,7 фоизга етади. 
Ҳамма орзу қиладиган АҚШда эса энг 
кам иш ҳақининг 12,5 фоизига зарур 
озиқ-овқат маҳсулотларини харид қи-
лиш мумкин. 

Еттинчидан, ўртача умр кўриш да-
ражаси жаҳондаги энг асосий кўрсат-
кичлардан. Бизда ушбу кўрсаткич узоқ 
йиллардан буён 70-73 ёш атрофида ўр-
тача сақланиб турибди. Янги Ўзбекис-
тонда инсон капиталидан “инсоннинг 
ақлий капитали” таҳлилига ўтиб, таъ-
лимни ёшларни соғломлаштиришга қа-
ратилган ва ақл-заковатни ўстирадиган 
соҳага айлантириш борасида тегишли 
ишларни амалга ошириш ҳам ўта дол-
зарб масалалардан.

Саккизинчидан, Президентимиз-
нинг бир миллион дастурчини тайёр-
лаш бўйича кўрсатмаси ва лойиҳаси 
ҳам ижодий ҳамда рақамлаштириш 
ишларининг бошланишига мос равиш-
да Учинчи Ренессанс пойдеворини 
шакллантиришга асос бўлади. Прези-
дентимиз ташаббуси билан мамлака-
тимиздаги 205 та шаҳар ва туманнинг 
ҳар бирида биттадан ахборотлашти-
риш ва дастурлашга ўргатадиган мак-
таб очилган. Уларнинг ўқув дастури, 
адабиётларини шакллантириш ва хо-
рижий тажрибани тезда жорий этиш 
керак. Хитой ва Ҳиндистондаги каби 
очиқ университетлар ташкил этиш ҳам 
мақсадга мувофиқ. Уларда энг замо-
навий хорижий дастурлар ва рақамли 
технологиялар қисқа муддатли курс-
ларда масофадан онлайн ўқитилади. 
Ушбу мактабларни ва очиқ универ-
ситетни битирган ўқувчиларни минг-
лаб километр масофадан туриб ишга 
жойлаб, ишсизлик ва камбағалликни 
қисқартириш мумкин. Шу маънода, хо-
рижга бормасдан, шу ерда ҳам ишлаб 
пул топса бўлади. Муҳими, юртдошла-
римиз оғир жисмоний меҳнатдан аста-
секинлик билан ақлий меҳнатга ўта-
ди. Шунда фақат ақлий меҳнат билан 
жисмоний меҳнатга нисбатан 10-20 
баробар кўп даромад олиш имконияти 
пайдо бўлади.

Саидаҳрор ҒУЛОМОВ,
академик,

Мамаюнус ПАРДАЕВ,
иқтисодиёт фанлари 
доктори, профессор,
Мансурхон ТОИРОВ,
физика-математика 

фанлари доктори, 
профессор

тиббиёт

“ОЛТИН СОАТ” ТАМОЙИЛИ
Тиббиётдаги кенг кўламли ислоҳотлар 

самарасига бугун ҳар бир ҳудудда, жумладан, 
Қашқадарё вилоятида ҳам гувоҳ бўляпмиз. 

Жойларда нафақат замонавий шифохоналар қад 
ростламоқда, балки улар зарур жиҳозлар билан 

таъминланмоқда. 

келган. Натижада кўп вақт йўқотилиб, 
беморнинг аҳволи янада оғирлашган ҳо-
латлар кўп бўлган. Тиббиёт соҳасидаги 
ислоҳотлар бу муаммоларнинг босқич-
ма-босқич ҳал этилишига йўл очмоқда. 

Президентимизнинг 2021 йил 26 июл-
даги “Аҳолига кўрсатилаётган тиббий 
ёрдам сифатини янада яхшилаш чора-
тадбирлари тўғрисида”ги қарорига кўра, 
юртимизнинг 35 та туман ва шаҳрида 
оғир беморларга “олтин соат” тамойили 

асосида шошилинч ва сифатли тиббий 
ёрдам кўрсатишга ихтисослаштирилган 
туманлараро марказлар ташкил этиш 
белгиланган. Шу мақсадда бугун Қаш-
қадарё вилоятининг Шаҳрисабз шаҳри, 
Ғузор ҳамда Касби туманларида қўшма 
шикастланишлар ва ўткир қон-томир ка-
салликлари марказлари фаолияти йўлга 
қўйилди. Шунингдек, замонавий тиббий 
жиҳозлар билан тўлиқ таъминланиб, 
туну кун хизмат кўрсатиши учун етарли 
шароитлар яратилди.

Ўтган йили ишга туширилган Ғузор ту-
мани қўшма шикастланишлар ва ўткир 
қон-томир касалликлари маркази айни 
пайтда учта — Қамаши, Деҳқонобод ва 
Ғузор туманлари аҳолисига хизмат кўрса-
тиб келмоқда. Марказ белгиланган дастур 
асосида 34 турдаги, умумий қиймати 13 
миллиард 881 миллион 750 минг сўмлик 
тиббий аппаратлар билан таъминланган. 
Ушбу замонавий тиббий жиҳозлар ёрда-
мида турли оғир тан жароҳатлари, қон-
томир касалликлари билан келган бемор-
ларга тезкор ташхис қўйиш ва жарроҳлик 
ёки бошқа зарур тиббий амалиётларни 
ўтказиш имконияти яратилган.

— Авваллари муассасамиз шоши-
линч тиббий ёрдам бўлими сифатида 
фаолият кўрсатарди, — дейди Ғузор ту-
мани қўшма шикастланишлар ва ўткир 
қон-томир касалликлари маркази раҳ-
бари Мунира Нурхонова. — Бирор киши 
тез ёрдамга муҳтож тарзда олиб келин-
ган пайтлари шифокорларимиз анча 
мушкул ҳолга тушиб қоларди. Боиси, 
касаллигини аниқлаш мақсадида оғир 
аҳволдаги инсонни хонама-хона олиб 
юриб, бирма-бир текшириб чиқишга 
мажбур бўлардик. Гоҳида имконсизлик-

дан вилоят марказига жўнатишга тўғри 
келарди. Бу кўп вақтни йўқотиб, ҳолат 
янада оғирлашишига сабаб бўларди. 
Бугун эса замонавий ускуналаримиз 
бор. Шу ернинг ўзида ташхис қўйилиб, 
зудлик билан керакли муолажалар қи-
линмоқда. 

Марказда мавжуд шароит аҳоли учун 
катта қулайлик туғдириши билан бирга, 
ўз вақтида тиббий ёрдам олиш имкони-
ни бермоқда. Жумладан, буйрак етиш-
мовчилиги билан касалланган киши 
ҳар икки кунда гемодиализ хизматига 
эҳтиёж сезади. Агар вақтида бу хизмат-
дан фойдалана олмаса, натижаси аянч-
ли бўлиши табиий. Авваллари Ғузор 

ёки олис  Деҳқонобод туманилик бундай 
беморлар ҳар ойда камида 13-15 мар-
тагача Қарши шаҳрига қатнашга мажбур 
бўлган. Саломатлиги жойида бўлмаган 
кишининг узоқ йўл босиши ва борган 
шифохонасида соатлаб навбат кутиши-
ни энди тасаввур қилаверинг. 

— Йигитлик вақтимда узоқ совуқ ўл-
када ҳарбий хизмат ўтаганман, — дейди 
марказда гемодиализ хизматидан фой-
даланаётган деҳқонободлик Йўлдош ота 
Алибоев. — Шу пайтда буйрагимни ша-
моллатиб қўйгандим. Оқибатда буйрак 
етишмовчилиги касаллигини орттирдим. 
Йигирма йилдан буён даволаниб кела-
ман. Гемодиализ олаётганимга тўрт йил 

бўлди. Ҳар икки куннинг бирида Қарши 
шаҳрига боришга мажбур эдим. Шу ҳо-
латда уч йил қатнадим. Узоқ йўлга чиқиш 
олдидан юрагим орқага тортиб кетарди. 
Касал ҳолимда 120 километрдан ортиқ 
масофага боришга мажбур эдим. Шукр-
ки, бир йилдан буён қўшни туманга ярим 
соатда етиб келиб, ўз вақтида муолажа 
олиб, қайтиб кетаман. Ҳозир аҳволим 
анча яхши. Тиббий хизматларнинг бар-
часи текин. Дори-дармонларгача давлат 
томонидан берилмоқда. Шу боис, доим 
қўлларим дуода, юртимиз тинч, осмони-
миз мусаффо бўлсин.

Мутахассислар ўтказган таҳлиллар-
га кўра, қўшма шикастланишлар ва ўт-
кир қон-томир касалликлари маркази 
ташкил этилиши ва етарли замонавий 
жиҳозлар билан таъминланиши натижа-
сида бугун беморлар ўртасидаги ўлим 
ҳолатлари 70-80 фоиз камайган. Бу эса 
энг катта кўрсаткичдир. 

Қашқадарё вилояти соғлиқни сақ-
лаш бошқармаси бошлиғи Бобур 
 Тешаевнинг таъкидлашича, вилоятда-
ги, асосан, катта магистрал автомобиль 
йўлларига яқин ҳудудда жойлашган бу 
учта марказ нафақат белгиланган ту-
ман ва шаҳар аҳолисига, балки йўлда 
қатновчи ҳар қандай фуқарога ҳам хиз-
мат кўрсатади. 

Президентимизнинг жорий йил  
3 февралдаги “2023-2025 йилларда 
Қашқадарё вилоятини комплекс иж-
тимоий-иқтисодий ривожлантириш ва 
аҳоли турмуш даражасини янада ях-
шилашга доир қўшимча чора-тадбир-
лар тўғрисида”ги қарорига биноан, янги 
ташкил этилган Кўкдала туманида ҳам 
юқоридаги каби тўртинчи марказ ишга 
туширилиши режалаштирилган. Бу эса 
аҳоли учун яна бир ҳудудда имконият-
лар яратилишидан дарак беради. 

Акбар РАҲМОНОВ,
“Янги Ўзбекистон” мухбири

ИНТИЛИШ МЕ²ВАРИДАГИ ИМКОНИЯТЛАР

Замонавий педагоглар 
назария ва амалиётни 
билиши ҳамда 
ушбу билимни 
магистрантларга бериши 
билан бирга нотиқлик 
санъати, педагогик 
технологияларнинг 
илғор усулларини 
ўргатишига алоҳида 
аҳамият қаратиш лозим. 
Шунингдек, уларни 
талабалар руҳиятини 
ўрганиш билан боғлиқ 
билим ва кўникмалардан 
ҳам хабардор қилиб 
бориш мақсадга 
мувофиқ.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-446.

11413 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 

“Ўткан кунлар”да Қодирий асар мав-
зусини бекорга ўтмишдан олмаган. Чун-
ки бугуни мустаҳкам, эртаси пойдор 
бўлишини истаган ҳар бир халқ ўтми-
шини яхши билиши керак. Адиб миллий 
тарихнинг “энг кирлик, қора кунлари”ни 
тасвирлаш асносида миллатнинг асл 
маънавий қиёфасини кўрсатиб беради. 
Ёзувчи тарихнинг энг чиркин пайтларида 
ҳам миллат ҳаётида юксак маънавиятли 
ёрқин шахслар ва ёруғ жиҳатлар бўлгани-
ни акс эттиради. Романда фақат халқнинг 
ўтмишини улуғлаш йўлидан борилмайди. 
Балки миллат табиатидаги қолоқлик ва 
таназзулга сабаб бўлган иллатларни ҳам 
холис кўрсатади. Миллат ўзининг барча 
қирралари билан акс эттирилгани учун 
ҳам асар халқ орасида кенг тарқалиб 
кетди. Ўз даврида “Ўткан кунлар” рoмa-
нини ўқиш учун нaвбaт кутиб тургaнлaр-
нинг сaнoғигa eтиб бўлмaс, асарни тўла 
ёд билaдигaн китoбxoнлaр бoр эди. Адиб 
инсoн руҳиятининг сирли ҳамдa нoзик 
жиҳaтлaрини чуқур, тaъсирли вa ҳaққo-
ний aкс эттирганди. Ромaн гўзaл ифoдa 
услуби, инсон руҳияти инжа ҳолатлари-
нинг таъсирли тасвири билaн ҳaм aжрa-
либ турaди.

Асарда ҳукмдорларнинг калтабинлиги, 
маърифатсизлиги, омманинг жоҳиллиги, 
уларни юрт тараққиёти ва мустақиллиги 
қизиқтирмаслиги сингари ҳолатлар бот-
бот тилга олинган. Романнинг бош қаҳ-
рамонлари новдалигидаёқ хазон этилган, 
асар улкан фожиа билан тугаган бўлса-
да, унда қандайдир бир ёруғ руҳ ҳукм-
ронлик қилади. Китобхон ғам ботқоғига 
ботиб кетмайди. Чунки адиб ўзбек халқи 
тийнатидаги нурли жиҳатларни ишонарли 
тасвирлай билади. Шу боис, барча умид-
лари кесилган тақдирлар тасвири билан 
танишган кишида ҳам умидсизлик кай-
фияти пайдо бўлмайди. Чинакам истеъ-
додда хусусий ҳолат мисолида ҳодисага 
тегишли умумий белгиларни кўра олиш 
қудрати бўлади. “Ўткан кунлар”да Қоди-
рий истеъдодининг шу жиҳатлари намоён 
бўлган.

Ўзбек халқининг гўзал одоби, чексиз 
андишаси, катта-кичик, узоқ-яқин киши-
ларнинг ўзаро муомала-муносабатидаги 
юксак маданият, миллат турмуш йўсини-
даги ўхшаши йўқ тартиблар ёзувчининг 
санъаткорлиги туфайли шу қадар ма-
ҳорат билан жонли бадиий лавҳаларда 
кўрсатилганки, ўқирман бу хилдаги ти-
рикчилик йўриғига эга халқ ва унинг етук 
вакилларини яхши кўриб қолади. Қизиғи 
шундаки, ёзувчи бирор ўринда бўлсин, 
халқни қуруқ мақтамайди, атай унинг 
фазилатларини кўрсатишга уринмайди, 
ташвиқ қилмайди. Лекин қаҳрамонлар 
тутуми ва уларнинг ўзаро муносабатла-
рини шундай тасвирлайдики, миллат ҳа-
қида ижобий фикр табиий равишда юзага 
келади. Бу жиҳатдан, айниқса, Отабек, 
Кумуш, Юсуфбек ҳожи, Алим, Ҳасанали, 
Мирзакарим қутидор, Офтоб ойим, Нор-
муҳаммад сингари персонажлар тасвири 
характерлидир. Асарда бу тимсоллар-
нинг тақдир синовларидан ўтишдаги си-
фатларини кўрсатиш асносида халқнинг 
фазилатлари намоён этилади.

Ёзувчининг маҳорати шундаки, асарда 
қаламга олинган ҳар бир катта-кичик ҳо-
дисани кўзга кўринмас иплар билан Ота-
бекка бориб боғлай олади. Ҳатто бутун 
Туркистон миқёсида содир этилаётган ул-
кан ижтимоий воқеалар ҳам ҳеч кутил ма-
ганда, бош қаҳрамоннинг шахсий ҳаётига 

дахл қилади. Абдулла Қодирий Отабекка 
ўзи баҳо бермайди, балки юрт ҳаётида 
рўй бераётган ҳодисаларга муносабати 
давомида йигит ўз табиатини намоён эта 
боради. 

Отабек ўқимишли, инсофли ва эркин 
фикр кишиси бўлгани учун ҳар бир ҳодиса-
га адолат нуқтаи назаридан баҳо беришга 
интилади. Табиатидаги бу жиҳатлар унинг 
уйланиш хусусидаги дастлабки қараш-
ларидаёқ намоён бўлади. Маърифатли 
одам сифатида давр воқеаларига, юрт бо-
шидаги муаммоларга муносабат билдира-
ди. Бу ҳолни унинг: “Мен ўруснинг идора 
ишларини кўриб, ўз идорамизнинг худди 
бир ўйинчоқ бўлганлигини иқрор этиш-

га мажбур бўлдим. ...Шамайда эканман, 
қанотим бўлса, ватанимга учсам, тўп-

па-тўғри хон ўрдасига тушсам-да, ўрус-

нинг ҳукумат қонунларини бирма-бир арз 
қилсам, хон ҳам арзимни тингласа-да, 
барча элга ёрлиғ ёзиб, ўруснинг идора 
тартибини дастуруламал этишга буюр-

са, мен ҳам бир ой ичида ўз элимни ўрус-

ники билан бир қаторда кўрсам... Аммо 
ўз элимга қайтиб кўрдимки, Шамайда 
ўйлаган ларим, ошиққанларим ширин бир 
хаёл эмиш! Бу ерда сўзимни эшитувчи 
биров ҳам бўлмади, бўлсалар ҳам: “Се-

нинг арзингни шу хонлар эшитадими, шу 
беклар ижро қиладими?” деб мени маъюс 
қилдилар”, деган сўзларидан билиш мум-
кин. Келтирилган парчадан дастлаб дав-
лат ишларидан бехабар ёш, тажрибасиз 
ва содда тижоратчи йигитнинг жуда қисқа 
фурсатда юрт бошқариш ишларининг асл 
моҳиятини англаб олгани кўринади. Хал-

қини бахтли кўришни истаган йигит ўрис-
нинг ўзига маъқул туюлган иш усулларини 
юртида қўллашни истайди. У ўзини мам-
лакатда юз бераётган воқеаларга дахлдор 
деб билгани боис, савдо ишлари билан 
кифояланиб қолмай, Туркистоннинг ғариб 
ҳолати ҳақида ўйлайди, қолоқлик сабаб-
ларини топишга уринади. 

“Менимча, ўруснинг биздан юқорилиги 
унинг иттифоқидан бўлса керак, ...аммо 
бизнинг кундан-кунга орқага кетиши-

мизга ўзаро низомиз сабаб бўлмоқда, 
деб ўйлайман... Орамизда ...бузғунчи ва 
низочи унсурлар томир ёйиб, ҳар замон 
содда халқни ҳалокат чуқурига қараб 
тортадилар. Бу кунги қорачопон ва қип-

чоқ низоларини сизга бир тимсол ўрнида 

кўрсатайин: ўйлаб кўрилсин, бу низо-

лардан бизга қанчалик фойда ва қипчоқ 
оғайниларимизга нима манфаат ҳосил 
бўлмоқда?”. Бу ўринда Отабек миллат 
миқёсида фикрлайдиган йигит сифатида 
намоён бўлади.

Қодирий романда Отабекни тавсиф-
лаб ўтирмай, фаолиятда, ҳодисалар 
гирдобида кўрсатади. Натижада ўқирман 
бош қаҳрамон ҳақида ахборотгагина эга 
бўлиб қолмай, фаолиятдаги тирик одам 
сифатида кўради. Ёзувчи Отабекка хос 
хусусиятларни инсон учун ғоят қалтис 
вазиятлар фонида тасвир этади. “Мен 
сизнинг қиличингиз остида ўлимдан қўр-

қиб ёки сизга хушомад учун сўзламай, 
ҳукумат кишиларимиз орасида тушуна-

дирған бир одам бўлғанлиғингиз важидан 
отамнинг ҳам ўзимнинг қандай фикр ва 
маслак кишиси эканлигимизни айтиб 
ўтмакчи бўламан: биз на қипчоқларға 
тарафдор ва на шаҳарлик оғайнилар-

ға. Бу икки фирқа бизнинг назаримизда 
бир-бирисидан мумтоз, идора ишида 
бир-биридан ортиқроқ халқ эмасдир. 
Шунга биноан, Туркистон халқларининг 
истиқболларини бу икки фирқанинг бит-

тасига ҳавола қилиш баайни қўйни бўри-

га топшириш қабилидан бўладир. Нега 
десангиз, ҳар икки томоннинг иш боши-

ға интилган кишиларнинг кўкрагига қўл 
солиб кўрсангиз, бирисининг фақат эл 
таламоқ, бойлик орттирмоққағина бўл-

ған ғаразини, иккинчисининг кўркли хо-

тинлар, юқори турмишлар учун бўлған 
мақсадиниғина кўриб, икки орадан “элни 
тинчитай, эл ҳам роҳат тирикчилик 
қилсин”, деган учунчи бир олий мақсадни 
чароғ ёқиб ахтарсангиз ҳам тополмас-

сиз”, деган гапни ўзига ўлим ҳукми чи-
қарган Ўтаббой қушбегига ижро олдидан 
айтади. 

Отабек ҳар қандай ҳолатда ҳам инсон-
лик қадрини, йигитлик шаънини ерга ур-
масликка интилади. Бош қаҳрамон табиа-
тидаги бу хил фазилатлар иккинчи бор 
Худоёрхон ҳузурида Мусулмонқул билан 
мулоқотда намоён бўлади. Отабекнинг 
ўзини тутиши, ўлимдан қўрқмаслиги Му-
сулмонқулни “Дав юрагинг бор экан, йи-

гит. Ҳайфки, гуноҳинг бўйнингда”, дея 
таҳсин айтишга мажбур қилади. 

Отабек фақат фавқулодда ҳолатларда 
эмас, балки оддий ҳаётий вазиятларда 
ҳам маърифатли, ақлли, юксак тарбия 
кўрган одам эканини кўрсатади. Буни 
унинг ота-онасига, Ҳасаналига, Кумушга 
бўлган муносабатидан билса бўлади. Чу-
нончи, ота-онаси истагига кўра уйланиб, 
ҳадсиз азоблар тортган бўлишига қара-
май, йигитнинг: “Сизни гуноҳкор қилишға 
ва гуноҳингизни кечишка маним ҳаққим 
йўқ, дада...”, деган гапида миллатдошла-
римизга хос энг эзгу фазилатлар намоён 
бўлган. Онасининг зўрловлари сабаб ик-

кинчи марта уйланиш зарурлиги юзаси-
дан қайнотаси Мирзакарим қутидор би-
лан суҳбатда Отабекдаги муҳаббатнинг 
кўлами, маънавиятнинг даражаси яққол 
аён бўлади: 

— Сиз қизимнинг андишасини қилиб 
ўлтурмангиз, бек, — деди қутидор, — бу 
ишни энг яхшиси унга билдирмасликдир, 
кейинроқ ўзи кўникиб кетар, бу тараф-

лардан ташвиш лозим эмас.
— Йўқ, — деди бек, — мен бу ишка 

башарти кўнганимда  ҳам қизингиздан 
яширмайман.

— Нега?
— Негаки унинг ризолиғини олмас-

дан туриб, бу ишка оёғ қўйишим мумкин 
эмас.

— Агар кўнмаса-чи?
— Кўнмаса, мен ҳам кўнмасликка маж-

бурман.
Бу кўчирма Отабек билан Кумуш 

муҳаббати ҳарорати қанчалик баланд 
эканини кўрсатиши жиҳатидан диққат-
га сазовор. Қодирийнинг санъаткорлиги 
шундаки, ҳатто Отабекдай садоқатли, 
тўғрисўз, ҳақ иш учун ўлимга тик бора 
оладиган йигит ҳам баъзан дилидагини 
тилига чиқармаслиги мумкинлигини жуда 
ишонарли ва таъсирли кўрсатади. Адиб 
маҳорати туфайли Отабек фақат эзгу 
фазилатлар йиғиндисидан иборат бўлиб 
қолмаган. У ҳам вақти келса, кимдандир 
ниманидир яширишга мажбур бўлиб ёл-
ғонлайдиган, дилидагини ҳамиша ҳам 
тилига чиқаравермайдиган жонли одам 
сифатида тасвирланган. Жумладан, Ку-
мушнинг Марғилондан келишини Отабек 
Зайнабга: “Мунда маним ихтиёрим йўқ... 
ҳамма ишни отам қилаётибдир”, деб 
изоҳлайди. Бошқа ўринда: “Бошда Ку-

мушга... суюб уйланганим, сиз айтканча 
тўғри, аммо ҳозир ундоғ эмас”, дейди. 
Бу тасвирдан унинг ҳам кўп қатори бир 
инсон экани, Зайнабнинг кўнглини оғри-
тишни истамаганидан ёлғон гапиргани 
англашилади. 

Адиб Кумушни тирик одам, кўнгил-
га яқин маҳрам сифатида тасвирлайди. 
Қизнинг Отабекка иккинчи бор уйланиш-
га розилик бергандаги ҳолати тасвири 
ўта моҳирлик билан чизилган: “Мен рози, 
мен кўндим, — деди дафъатан Кумуш, 
бу сўзни нимадандир қўрқғандек шошиб 
айтди”. Унинг ўз қарорини бу қадар шо-
шиб, қўрққандай айтгани қизни ўқирман-
га яқинлаштиради. Бу ўринда Кумуш ўз 
устига иккинчи хотин олишга иложсиз 
розилик бераётган аёл сифатида намоён 
бўлади. Унинг ҳам ўз истиқболидан қўр-
қаётгани, айни вақтда Отабекни қийнаб 
қўйишдан чўчиётгани тўла акс этган.

Кумуш — ўта назокатли қиз. Шунинг 
учун ҳам у ўз туйғуларини ҳамиша 
сирли-сеҳрли ва кишини ром этадиган 
тарзда намоён этади. Унинг Отабекка 
ёзган хатидаги: “Юсуф савдосида бе-

қарор Зулайҳо исмидан, Мажнун иш-

қида йиғлаған Лайли отидан — сизга 
бошимдағи сочларимнинг тукларича 
беҳад салом. Мендан — ҳадду ҳисоб-

сиз гуноҳ, сиздан — кечириш... Сиз — 
қочоқсиз, нари-бери тил учида менга 
бир нарса ёзгандек бўлиб, қочқансиз, 
икки йил бўйи Марғилон келиб юриш-

ларингизни мен ўзимча ешдим, лекин 
топиб ешдим: сизнинг барча машақ-

қатларингиз душманларингиздан ўч 
олиш учун бўлғанини онгладим. Йўқ-

са, мени кўрар эдингиз, кўргингиз 
келмаганда ҳам бошқалар сизни кў-

рар эдилар, тўяр эдилар... Мен каби 
бахтсиз, мен каби ғовғаси кўб сизни 
зериктириб, жондан тўйдирған бўл-

са, ажаб эмаски, қоча бошлагансиз... 
Қочсангиз қочиб кўрингиз, аммо мен 
бу кундан бошлаб бировларни қувиш-

қа бел боғладим...” сингари ифодалар 
унинг нечоғлиқ теран фикрли, оқила, 
маданиятли ва андишали қиз эканини 
кўрсатади. Ушбу мактубда ўзбек қизи-
га хос эзгу сифатлар намоён бўлган. 
Қизнинг хатида ҳам соғинч, ҳам эрка-

ланиш, ҳам араз, ҳам одоб, ҳам беқиёс 
муҳаббат арз этилган. Лекин бу иқрор 
ўта майин, ёқимли, фақат ўзбек қизига 
хос ва сиртдан кўзга ташланиб турмай-
диган йўсинда амалга оширилган.

Кумуш табиатидаги ўзбек қизларига 
хос эзгу жиҳатлар ўлим билан олишаётган 
лавҳада ҳам тўла намоён бўлади. Мана 
бу парчага эътибор қилинг: “ — Ойим... 
Ойим!.. — деди ҳожи. Кумуш кўзини очиб, 
бесаранжом унга назар ташлади ва та-

ниб... қўзғалмоқчи бўлди”. Бу тасвирда 
фақат ўзбек қизидагина бўладиган назо-
кат инжа ифода этилган. Биламизки, ўз-
бек қизи эркак одам олдида ётиш у ёқда 
турсин, ўтирмайди ҳам. Кумуш сўнгги 
нафасини олар чоғида ҳам ғайришуурий 
равишда азалий одобга риоя этмоқчи бў-
ладики, бу унинг нечоғлиқ тарбияли эка-
нини билдиради. Лекин адиб Кумушни ҳар 
қандай нуқсондан холи фаришта қилиб 
тасвирламайди. Унинг ҳам хом сут эмган 
банда, оддий аёл, суйгани учун талашади-
ган кундош эканини бирор лаҳза назардан 
қочирмайди. Чунончи, Кумуш Тошкентга 
келгач, Зайнаб билан тез-тез чўқишиб 
туради. Ёзувчи шу ўринларда ҳам унинг 
оддий аёллигини, ҳам топқир, тезфаҳм 
одамлигини ишонарли кўрсата олган.

Романдаги Юсуфбек ҳожи образида 
ўзбекка хос юксак маънавий сифатлар 
мужассамлашган. Ёзувчи ҳожи тимсоли-
да кўпчилик кексаларимиз сингари босиқ, 
ўйчан, салмоқлаб сўзлайдиган, шошил-
май қарор қабул қиладиган, ҳамиша хо-
тиржамлик бўлишини истайдиган ўтағаси 
сиймосини кўрсатган. Ҳожи табиатидаги 
энг муҳим хусусият шуки, бирор фикрга 
келишда у ўз манфаатини ўлчов деб бил-
майди. Имкон қадар холис бўлишга, ҳақ 
йўлига терс бормасликка уринади. Унинг: 
“Дунё можаросидан қўл ювмоқчи бўлған 
бир отаға кексайган кунларида фарзанд 
доғини кўрмасликнинг ўзи ҳам улуғ муко-

фотдир”, деган сўзлари ҳожининг табиа-
тини тўлиқ изоҳлай олади.

Юсуфбек ҳожи маърифатли, кенг 
фикрли одам бўлгани учун шахсий ман-
фаатдан устун тура билади. Шу боис, 
қипчоқларни қирғин қилмоқчи бўлганлар-
га қарата: “...қипчоқбачча Нормуҳаммад-

нинг эл учун қилиб турған хизматини 
мен ўз умримдаги Тошканд беклари ора-

сида биринчи мартаба кўраман. Буни 
сиз яхшилар ҳам инкор қила олмассиз. 
Бас, айб қипчоқда эмас, балки унинг 
манфаати шахсияси йўлида иш кўргучи 
бошлиқларида ва қипчоғлар ўйлағандек, 
гуноҳ қора чопонлиларда бўлмай, балки 
унинг уч-тўртта маънисиз бекларида!.. 
Буродарлар! Ўрус ўз ичимиздан чиқадир-

ған фитна-фасодни кутиб, дарбозамиз 
тегида қўр тўкиб ётибдир. Шундай 
машҳар каби бир кунда биз чин ёвға бе-

радирган кучимизни ўз қўлимиз билан ўл-

дирсақ, ҳолимиз нима бўладир. Бу тўғри-

да фикр қилғучимиз борми? Кунимизнинг 
кофир қўлиға қолиши тўғрисида ҳам 
ўйлаймизми ёки бунга қарши ҳозирлиқ 
кўриб қўйғанмизми?! ...Сиз ўз қипчоғин-

гиз учун қабр қазиған фурсатда, сизга 
иккинчилар тобут чопадир. Биз қипчоқ-

қа қилич кўтарганда, ўрус бизга тўп ўқ-

лайдир”, дея олади. Ҳожининг бу сўзлари 
унинг узоқни кўрадиган, ҳақни ноҳақдан 

ажрата биладиган доно одамлигидан да-
лолатдир. 

Юсуфбек ҳожи — мамлакат, миллат 
миқёсида фикрлайдиган шахс. Шунинг 
учун ҳам унинг: “...ёлғиз ўз манфаати 
шахсияси йўлида бир-бирини еб-ичкан 
мансабпараст, дунёпараст ва шуҳрат-

параст муттаҳам лар Туркистон туп-

роғидан йўқолмай туриб, бизнинг одам 
бўлишимизға ақлим етмай қолди. Биз шу 
ҳолатда кетадирган, бир-биримизнинг 
тегимизга сув қуядирған бўлсақ, яқин-

дирки, ўрус истибдоди ўзининг ифлос 
оёғи билан Туркистонимизни булғатар 
ва биз бўлсақ, ўз қўлимиз билан келгуси 
наслимизнинг бўйниға ўрус бўйиндири-

ғини кийдирган бўлармиз. Ўз наслини ўз 
қўли билан кофир қўлиға тутқин қилиб 
топширғучи — биз кўр ва ақлсиз оталар-

ға худонинг лаънати, албатта, тушар, 
ўғлим!” деган сўзлари юртнинг эртасини 
кўриб турган мутафаккирнинг юрак-юра-
гидан чиқаётган фарёд эди.

Романда Юсуфбек ҳожининг фақат фикр 
кишиси эмас, балки амал одами ҳам экани 
ишонарли кўрсатилган. Чунончи, Азизбек-
ни йиқитиш, Мусулмонқулни ҳокимиятдан 
четлатиш борасидаги тадбирлари унинг 
етук сиёсатчи эканини англатади. Ҳожи 
табиатида халқимизга хос энг эзгу маъна-
вий сифатлар мужассам лашган. Асардаги 
“Ҳожи қўли билан Кумушнинг елкасига қо-

қиб суйди ва Кумушнинг манглайиға теги-

зиб олған ўз қўлини ўпди” тасвири Юсуф-
бек ҳожида ўзбек миллатига мансуб бўлган 
ажойиб ахлоқий фазилатлар қанчалик жа-
мулжам бўлганини англатади. Кўпни кўрган 
одам, донишманд ота сифатида ҳожи ҳар 
бир шахс ўзига муносиб иш билан шуғул-
ланиши керак, деб ҳисоблайди. У ҳақли 
равишда, одам ўлдириш, ёмонларни бе-
восита жазолашни жўн одамлар қилади-
ган иш деб билади. Шу боис, Отабекнинг 
Марғилондаги жасоратини маъқулламай-
ди. Ўғлининг тафаккур кишиси, ўй одамига 
муносиб тадбир кўришини маъқул топади. 

Адиб асардаги ҳар бир персонажни 
муайян миназ, табиат эгаси сифатида 
кўрсатади. Шу сабабли Юсуфбек ҳожи 
Мирзакарим қутидорга, Ҳасанали Зиё 
шоҳичига, Ўзбек ойим Офтоб ойимга сал-
гина бўлсин ўхшамайди. Ёки Содиқ ва 
Мутални бир-бири билан адаштириб бў-
ладими? Ёзувчи уларнинг ҳар бири ўзича 
бир олам эканини буюк бир санъаткорлик 
билан кўрсатган. Астойдил ўйлаб кўрил-
са, Отабекнинг онаси бўлмиш думбул 
табиатли аёлнинг Ўзбек ойим деб атали-
ши шунчаки тасодиф эмаслиги маълум 
бўлади. Романдаги: “Уч йиллик кина ва 
адоват ўрнига ниҳоятда олий марҳа-

мат ва меҳрибончилиқ келиб ўлтурган 
эди. Уч йиллик эмас, уч дақиқалик ўзга-

ришдан Ўзбек ойимнинг юзи қизармас ва 
қизаришни ҳам билмас... эди” тасвирида 
Ўзбек ойимнинг табиати намоён бўлади. 

Қодирий персонажларни тавсифлаш 
ўрнига ҳаракатда, фаолиятда кўрсатиш 
орқали уларнинг шахсиятига хос муҳим 
жиҳатларни бўрттириб тасвирлайди. Жум-
ладан, романдаги “Ҳожи уларнинг олдиға 
...чиқғач, Офтоб ойим салом бериб, рўй-

моли билан томоғ остларини ўраб олди” 
тасвирига таяниб, Кумушнинг онаси та-
биатига хос хусусиятлар ҳақида анча му-
лоҳаза юритиш мумкин. Шу қисқагина тас-
вирда ўзбек аёли ва унинг эркаклар билан 
муносабат йўсини доҳиёна акс этган.

Ёзувчи асарининг кўп ўринларида халқ 
қиёфасини юксак санъаткорлик билан 
тасвирлайди: “Сипоҳлар Қўқонға қараб 
ҳаракат қилар экан, Қўқон дарбозаси-

га тўлған халқ Азизбекнинг от оёқлари 
остида судралиб кетишига ҳазарланиб 
томоша қилар эди”. Адиб асарнинг бир 
неча ўрнида ўзига томошачиликни касб 
қилиб олган, сохта билан аслнинг, ҳақ би-
лан ноҳақнинг фарқига бормай, дуч келган 
қаллобга эргашиб кетаверадиган омма-
нинг қиёфасизлигини ўта маҳорат билан 
кўрсатган. Қодирий халқ ўзи юриши лозим 
бўлган тўғри йўлни белгилаш даражасига 
кўтарилмас, яъни ўз тарихининг чинакам 
яратувчисига айланмас экан, унинг тақди-
ри қуллик эканини туркистонликларнинг 
аянчли қисмати мисолида бутун даҳшати 
билан кўрсатиб беради.

“Ўткан кунлар” романи бадиий маъно-
сининг теранлиги ва ифода жозибасининг 
қудрати билан ҳанузга қадар миллий ада-
биётимизда тенгсиз ҳодиса бўлиб туриб-
ди. Ўзбекни билмоқчи, уни тушунмоқчи, 
унга яқинлашмоқчи бўлган ҳар бир киши 
бу романни ўқимоғи керак бўлади. Ҳар 
бир ўзбек ўзини таниши, умрини шараф 
билан яшаб ўтиши учун ҳам “Ўткан кун-
лар”ни ғоят синчиклаб ўқиб-ўрганиши 
лозим.

10 апрель — Абдулла Қодирий таваллуди куни 

МИЛЛИЙ АДАБИЁТИМИЗДА 

Қозоқбой ЙЎЛДОШ,
филология фанлари доктори, 
профессор

Ҳар бир миллий адабиётнинг 
салмоғини белгилашда роман 
алоҳида ўрин тутади. Абдулла 
Қодирий ўзбек тилининг 
тасвир имкониятлари нечоғлиқ 
катталигини амалда кўрсатган, 
миллий насрни оламга танитган 
адибдир. Гарчи унгача ҳам 
“роман” номи билан бир неча 
китоб ёзилган бўлса-да, чин 
маънодаги илк романлар Қодирий 
қаламига тегишли. Адибнинг 
1926 йилда яхлит китоб ҳолида чоп этилган “Ўткан кунлар” романи 
ҳозиргача энг мукаммал ўзбек романи бўлиб турибди. Адиб бу 
асарида ўзбек миллатига хос эзгу ва чиркин жиҳатларни долғали 
тарихий воқеалар, фожиавий тақдирлар, тимсолларнинг ишонарли 
хатти-ҳаракати орқали кўрсатиб беради. Қодирий илк романи 
биланоқ дунё романчилик тажрибасини бойитди. 

тенгсиз µодиса


